
Ri cartari tz'iban can cheque
ri hermanos riye Hebreos

Ri Dios ja ri Ruc'ajol ri xucusaj richin
Xxuk'alajrisaj rirutzij
1 Ojer-ojer can, q'uiy c'a mul xch'o ri Dios
quiq'uin ri kaxquin-kamama' can. Y tok xch'o
quiq'uin, xerucusaj c'a ri achi'a’ ri nyek'alajrisan
ri rutzij. Y richin xuk'alajrisaj ri rutzij cheque ri
achi'a’' ri', q'uiy rubanic ri xucusaj. 2Jac'a chupan
ri tiempo rojc'o-vi roj, ri ruq'uisbil tiempo richin
ri ruch'ulef, ri Dios ja ri Ruc'ajol ri xucusaj richin
xuk'alajrisaj ri rutzij chikavich. Ri Dios pa ruk'a’
c'ariRuc'ajol xuya-vironojel. Y paruk'a' chuka'ri
Ruc'ajol xuya-vi richin xbiin ri ruch'ulef y ronojel
ri c'o. 3 Riq'uin ri Ruc'ajol nk'alajin ri ruk'ij ri
Dios. Ri Ruc'ajol junan riq'uin rija'. Y ja ri C'ajol ri
uc'uayon richin ronojel ri c'o, riq'uin ri ruchuk'a’
ri rutzij rutz'amon-vi. Y rija’' xcom richin xrelesaj
ri kamac, y xc'astiiyj. Y xbetz'uye' chila' chicaj pa
rajquik'a’ (ru-derecha) ri nimaluj Dios.

Ri Ruc'ajol ri Dios c'o mds ruk'ij que chiquiviich
ri angeles
4RiRuc'ajol riDios c¢'o mas ruk'ij que chiquiviich
ri dngeles. Y roma ri samaj ri xbin rija', ri Dios
xunimirsaj ruk'ij. Y chuka' ri rubi' rija' mas nim
virakalen que chuviich ri bi'aj dngel. 5 Ketaman-vi
que juis ruk'ij, roma ri Dios man jun bey rubin ta
chin jun angel:

Jaratri Nuc'ajol.

Romari' ninya' ac'aslen.

Y chuka' man jun bey rubin ta pari' jun angel:

Jarija' ri Nuc'ajol

yja yin ri Rutata'.

Man jun bey rubin ta quiri' pari' jun dngel. 6Y tok

ri Dios xutiik-pe ri Ruc'ajol chuvich ri ruch'ulef,

xk'alajin-vi que c'o ruk'ij, roma xbij cheque cono-

jel ri ru-angeles:

Tiya' ruk'ij ri Nuc'ajol.

7Pa quivi' c'a ri dngeles xaxe nbij:

Ri nu-angeles juis nyebiyin chubanic ri nusamaj,

roma ninbiin cheque que ye cachi'el ri cakik'y ye
cachi'el ri ruxak-k'ak'.

8 Jac'a chin ri Ruc'ajol, roma ri c'o ruk'ij, nbij-vi

chin:

Dios, rat richin vi chi jumul nabiin mandar,

y choj c'aria-gobierno ri'.

9 Ajo'on c'ari chojmil y avetzelan ri itzel.

Y romari' yin ri a-Dios nuyo'on quicot pan
avanima.

M4ds quicot nuyo'on chave rat que chuvich ri
quicot ri nuyo'on cheque ri ch'aka chic.

10Y chuka' ri Dios xbij chin ri Ruc'ajol:

Ajaf, rat xablin ri ruch'ulef pa rutz'uquic pe,

y xabtuin chuka'ri caj.

11 Riruch'ulefyri caj nyeq'uis.

Jac'a rat man jun bey ncaq'uis tuj.

Riruch'ulefy ri caj xa nyerijix,

cachi'el nyerijix ri tziuk.

12Ri ruch'ulefy ri caj nye'ajiil c'a,

cachi'el nban chin ri tzitik ri man utz tuj chic.

Ri caj nabtis c'a e.

Jac'arat man jun bey ncajalatj.

Man jun bey nq'uis ta ri ac'aslen.

Quiri' xbij ri Dios.

13Y ri Dios man jun bey xbij ta chin jun angel:

Catz'uye' pa vajquik'a’ (pa nu-derecha),

y nyenya' pan ak'a' ri nye'etzelan avichin, xbij ri
Dios.

14 Ri 4ngeles choj c'a ye rusamajela’ ri Dios. Y ja

rije' ri nyetak roma ri Dios richin nyequito' ri ye

colotajniik.

2

Man tiketzelaj ri nimaltij colonic

1 Ri Ruc ajol ri Dios mas nim rukij que
chiquiviich ri angeles. Romari' nc'atzinej que
nkatzeklebej ri rutzij ri kac'axan, richin que
man nkach'ir-e-ki'. 2 Y stape' (aunque) angeles
ri Xerucusaj ri Dios richin xuya' ri ley richin ri
Moisés, ri vinuk ri man xquibiin tij ri xquibij ri
angeles, xka-ka castigo pa quivi' chiquijujunal. Ri
quimac ja vi c'a ri' ri xrajo'. 3Y romari', si roj xa
nkamalij ri nimalij colonic, ¢c'o ta comi modo
ri nkato-vi-ki'? Man jun. Roma ri colonic re' ja
ri Ajaf Jesus ri xtzijon nabey. Y ri xe'ac'axan-
pe riq'uin rija', jari' ri xetzijon cheke roj. 4 Ri
Dios xuc'ut c'a chikavich que ketzij ri xquibij ri
xetzijon cheke. Rija' xuc'ut chikaviich roma xblin
cheque ri xetzijon cheke que xetiquer xquibiin
milagros ri xek'alajrisan ri nimalij ruchuk'a’ ri
Dios. Y xbin cheque que xetiquer xquibln ch'aka
chic samaj riq'uin ri ruchuk'a’ ri Lok'oldj Espiritu.
Y quiri' chuka' nbiin cheke roj chikajujunal, richin

que nkutiquer nkabiin ri samaj ri nrajo’ rija' que
nkabiin.

Ri Jesucristo xoc cachi'el roj vintik y xoc Ka-
colonel
5 Ri Dios man rubin tij que ri ruch'ulef
chikaviich apu, pa quik'a’ ta angeles nuya-vi richin
nquiblin ta mandar pari'. Man quiri' tij. Ri
autoridad ri' paruk'a' ri Ruc'ajol ruyo'on-vi, y jari'
ri nkatzijoj roj. 6 Chupan ri rutzij ri Dios ri tz'iban
can, c'o c'ajunribiyon can:
Ajaf Dios, ¢achique ta c'a rakalen jun vintuik richin
nac'uxla'aj?
¢Y achique ta c'a chuka' ruk'ij jun ri xa riq'uin
vinuk alaxnuk-vi, richin nacusaj-pe?
7Man nlayuj tijj c'a ri nabiin chin que manak mas
ruk'ij que chiquiviich ri dngeles.
Pero c'o-vi ruk'ij,
roma ayo'on pari' ronojel ri abanun.
8 Ronojel ri abanun ayo'on pa ruk'a'.
Pari' c'a ronojel xaya-vi.
Quiri' nbij chupan ri tz'iban can.
Y tok nbij que ri Dios ruyo'on chic ronojel pa
ruk'a’, man jun c'a ri man ta c'o pa ruk'a'. Pero ri'
c'a man jani tikatz'et. 9Y ketaman chuka' que ri
Jesus manak mas ruk'ij xban chin que chiquiviich
ri angeles. Pero xaxe ca'i-oxi' k'ij ri xban quiri'
chin, y vocomi yo'on chic nimalij ruk'ij. Yri' roma
ri xutij pokonul y chuka' roma ri xcom. Ri Dios
Xojrujo’, romari' Xrajo' que ri Jesus xcom koma
konojel.
10Ta ri Dios ri xbanun ronojel. Y ronojel ri xbiin
rija’ richin que nquiya' ruk'ij. Y ri Dios nrajo’ que

conojel ri ralc'ual nyebe ta chila' chicaj riq'uin

rija' y nc'uje’ ta quik'ij. Y romari' ri xc'amon-pe

ri colonic, ncatzinej que xutij pokonil. Y riq'uin

ri pokonul ri xutij, ri Dios xbin-vi ketzij Colonel

chin. 11Y ri Jesus ri nch'ajch'ojrisan ri kac'aslen,

Ruc'ajol ri Dios. Y roj chuka' ri ch'ajch'ojrisan chic

ri kac'aslen roj ralc'ual ri Dios. Romari' ri Jesus

man nq'uix tlij nbij hermanos cheke. 12 Cachi'el

nbij chupan ri rutzij ri Dios tz'iban can, ri nch'o

pari' ri Jesus:

Ajaf Dios, yin nintzijoj ri abi' cheque ri hermanos.

Ninbixaj ri abi' quiq'uin ri nquimol-qui' richin
nquiya' ak'ij.

13 Chupan chuka'rirutzij ri Dios ri tz'iban can, nbij

pari":

Yin nuyo'on vanima riq'uin ri Dios.

Y nbij c'a chuka":

Chere'yinc'o-vi, ye vachibilan ri ye ralc'ual ri Dios
riyeruyo'on chuve.

Quiri' riye tz'iban can chupan ri rutzij ri Dios.

14 Roj ri ralc'ual chic ri Dios xa roj vinuk, y
romari' ri Jesds xoc chuka' cachi'el roj vintk.
Rija' xcom richin xch'acon chirij ri c'o camic pa
ruk'a. Y ri c'o ri camic pa ruk'a), ja ri itzel-
vinuk. 15 Ri Jesus xcom richin nyerucol conojel ri
nquixbij-qui' chuviich ri camic. Y roma nquixbij-
qui' chuvich ri camic, yec'o pa ruk'a’ ri xbiri' tok
ye c'Us chuvich ri ruch'ulef. 16Y ketzij vi que ri
Jesus man xpu'u tij chiquicolic ri angeles. Rija’
xa xpu'u chikacolic roj ri roj ruxquin-rumam can
ri Abraham. 17 Romari' xoc vintik cachi'el roj, y
c'uluman-vi que xoc Nimalij Sacerdote ri nujoy-
ovan kaviuch. Chijumul vi nbiin ri samaj ri' riquin

ri Dios y romari' ncuyutij ri kamac roj viniik. 18Y
rija' xutij pokoniil, y xban chin que xmacun ta,
pero man xch'acatij tiij. Romari' rija’ ntiquer-
vi nkuruto' tok nban cheke roj que nkumacun ta
chuka'.

3

Ri Jestis mds ruk'ij que chuviich ri Moisés

1TRomari', rixhermanos ririx oyon chuka' junan
kiq'uin roj roma ri Dios, richin que nkubec'uje’
chila' chicaj riq'uin, ja ri Jesucristo, ri Jun cha'on-
pe y takon-pe roma ri Dios, titz'eta'. Ja rija’ ri
kataken, y nkak'alajrisaj que rija' ja ri Dios ri
xtakon-pe richin, y ja chuka' rija' ri Kanimaluj
Sacerdote. 2RiJesucristo, ri Jun cha'on-pe y takon-
pe roma ri Dios, xbin-vi ri samaj ri Xxuya-pe ri
Dios chin, cachi'el xbilin ri Moisés. Ri Moisés xbiin
ri rusamaj ri Dios y man xerumalij tiij can ri ye
ralc'ual ri Dios. 3Y romari' ri Moisés c'o ruk'ij,
cachi'el jun jay c'o ruk'ij. Pero ja ri Jesus ri mas
c'uluman que c'o ruk'ij roma ri Jesus cachi'el jun
achi banuy-jay. Y ketaman-vi que ja ri banuy-jay
ri c'o mas ruk'ij que chuvich ri jay. 4 Ronojel jay
vinuk ri nbanayun, jac'a ri nimak' tak samaj ri
nyekatz'et, ja ri Dios ri banayun. > Ri Moisés jun
utzilij rusamajel ri Dios, ri man xerumalij tiij can
ri ye ralc'ual ri Dios. Ri Moisés xeruk'alajrisaj yan
c'a ri man jani nyebanatij tiij chupan ri tiempo
ri'. 6 Ri Cristo chuka' man xerumalij tiij can ri
ye ralc'ual ri Dios. Pero rija' man choj tij c'a
rusamajel ri Dios, cachi'el ri Moisés. Ri Cristo
Ruc'ajol vi ri Dios. Roj chuka' roj ralc'ual chic ri
Dios, pero si nkaya-apu kanima riq'uin, y riq'uin

q%licot nkoyobej-apu ri k'ij tok nyekila' ronojel ri

utz.

Tikatakej c'arinbij ri Dios

7Roma chupan ri rutzij ri Dios ri tz'iban can, ri
Lok'oluj Espiritu nbij c'a:

Sinivac'axaj rirutzij ri Dios vocomi,

8 man ticovirsaj ri ivdnima cachi'el xquibiin ri
ixquin-imama' ojer can, tok xecattj chiri' pa
tz'iran ruch'ulef.

Xcajo' xquitz'et, si ketzij que nka-ka ru-castigo ri
Dios pa quivi'.

9Y romari' tok ri Dios xbij: Cuarenta juna'
Xquitz'et ri nubanun.

Manriq'uin tyj ri' xquibunitzel richin ncajo' nque-
tamaj, si ketzij ninbiin ri xinbij, que ninya'
nu-castigo pa quivi'.

10 Romari' Xxpu'u nu-castigo chiquij ri xebanun
quiri'.

Y yin xinbij c'a: Rije’ chi jumul ye satznik riq'uin
ri quinojibul.

Nquibiin que man quetaman tij ri utzilij tak bey
ri nuc'utun chiquiviich.

11Y xinbiln jurar roma ri voyoval y xinbij:

Ketzij que man jun bey nye'oc ta chupan ri uxla-
nenrininya'.

Quiri' xbij ri Dios.

12 Hermanos, tichajij ri ic'aslen chi'ijjujunal,
richin que chi jumul ta iyo'on ivdnima riq'uin ri
Dios, y que man ta c'o itzel pa tak ivanima, richin
quiri' man ta niya' can ri c'aslic Dios. 13 Nc'atzin
que Kk'ij-k'ij niya' ivadnima chi'ivachibil ivi', roma
c'a ruk'ijul vi. Tibana' quiri', richin que man jun
chive ri tich'acatlij roma ri mac, y richin que man

ta ncovir ri ivdnima chuka'. 14Roj jun c'a kabanun
riq'uin ri Cristo, roma xkaya' kdnima riq'uin tok
xkatakej. Pero nc'atzin que man tikaya' can, y chi
jumul tikaya-apu kanima riq'uin.

15Roma chupan ri rutzij ri Dios nbij:
Sinivac'axaj rirutzij ri Dios vocomi,
man ticovirsaj ri ivanima cachi'el xbanatij tok

xecatuj ri vinuk.

16 s Achique ta c'a ri xebanun que tok cac'axan chic
ri rutzij ri Dios, xa xecatij chirij? ¢Man ja tiij comi
conojel ri xe'el-pe pa ruch'ulef Egipto, ri xecol-
pe roma ri Moisés? 17 ;Achique ta c'a vinuk ri
cuarenta juna' xpu'u ru-castigo ri Dios cheque?
¢{Man cheque tij comi ri Xxemacun y ye camnuk
xecanaj can pa tz'iran ruch'ulef? 18 ; Achique ta c'a
vinuk ri xa xban jurar cheque roma ri Dios que
man nye'oc tij chupan ri uxlanen ri nuya'? ;Man
cheque tuj comi ri vinik ri xa man xetaken tuj
tzij? 19Y riq'uin ri', roj nketamaj que rije' man
xetiquer tij xe'oc chupan ri uxlanen ri' roma man
xquitakej tij ri Dios.

1Romari' tikaxbij c'a ki', man xa tikabiin cachi'el
xquibin ri vinik ri' y xa man nkujoc tij chupan
ri uxlanen ri rubin ri Dios que nuya'. Y xa c'a
rusujun cheke que nkujoc ta chupan ri uxlanen
ri'. 2 Roma ri utzilij rutzij ri Dios tzijon cheke roj,
cachi'el xtzijos cheque ri kaxquin-kamama' ojer
can. Pero rije' man nquitakej tij ri utziltj rutzij ri
Dios, y romari' man jun utz xuc'iin-pe cheque. 3Y
ri Dios xbij c'a chiquij ri man xetaken tiij richin:
Yin xinbin jurar roma ri voyoval y xinbij:

Ketzij que man jun bey nye'oc ta chupan ri uxla-
nenrininya'.

Quiri' xbij ri Dios.

Riq'uin ri' nk'alajin que roj ri kataken, nkujoc

chupan ri uxlanen ri nuya' ri Dios. Y ri uxlanen

ri' Xtz'ucutuj-pe ja tok ri Dios xuq'uis rubanic ri

ruch'ulef. 4Y chupan rirutzij ri Dios ri tz'iban can,

nucusaj ri uxlanen ri', tok nbij:

Ri Dios xuxlan chupan ri ruvuku' (séptimo) k'ij,

tok tzakon chic chubanic ronojel, ri ruch'ulef y ri
caj.

>Y chuka' ri Dios c'o nbij chupan ri rutzij ri tz'iban

can pa quivi' ri kaxquin-kamama' can:

Man jun bey nye'oc ta chupan ri uxlanen ri ninya'
yin.

6 Ri kaxquin-kamama' can xcac'axaj ri utzilij

rutzij ri Dios, pero rije'’ man xquibin tdj ri

xXcac'axaj, y romari' man xe'oc tij chupan ri uxla-

nen. Jac'a roj yo'on k'ijj cheke que nkutiquer

nkujoc chupan. 7Y q'uiy c'a tiempo chiquij pe ri

kaxquin-kamama' can, ri Dios xusuj jun bey chic

ri uxlanen cheque ri viniik. Y xuya' pa rdnima ri

rey David ri tzij ri xkatz'et yan ka, ri nbij:

Sinivac'axaj rirutzij ri Dios vocomi,

man ticovirsaj riivanima.

Quiri' ri tzij ri Xuya' ri Dios pa ranima ri David.

8 Y ri uxlanen ri kac'uxla'an-pe, nk'alajin que

man nch'o tlj pari' ri uxlanen ri xquila-pe chere’

ri kaxquin-kamama' can tok ye c'amon-pe roma

ri Josué. Man quiri' tij. Roma xa ja chic ri

ye quixquin-quimam can rije' ri yec'o chupan ri

karuch'ulef tok ri Dios xusuj jun bey chic ri uxla-

nen. 9Y romari' ketaman que c'a c'o na jun chic

uxlanen quichin ri ye rutinamit ri Dios. 10Y tok
roj c'unuk chic c'a chupan ri uxlanen ri', ri nuya'
ri Dios, nkujuxlan riq'uin ri kasamaj y nkabin
cachi'el xblin ri Dios, tok c'achojniik chic chubanic
ri ruch'ulef y ri caj, rija' xuxlan. 11 Tikatija' c'a
kak'ij richin nkujoc chupan ri uxlanen re' y man
tikabiin cachi'el xquibtiin ri kaxquin-kamama' ojer
can. Rije' man nquitakej tij ri rutzij ri Dios, y
romari' man xe'oc tiij chupan ri uxlanen ri'.

12 Roma ri rutzij ri Dios c'o-vi ruc'aslen, y c'o
ruchuk'a’. Mds q'uiy ri ntiquer nbiin, que chuviich
ronojel machet ri ca'l' rey. Roma ri rutzij ri Dios
ntiquer napon c'a pa tak kdnima, y nuk'alajrisaj-
pe ri nkanuc y ri nkanojij. Man xaxe tij rupan
ri bak y ri ape' nquitunen-qui' ri bak ri nril. Mas
viruchuk'a’ que chuviich ronojel machet ca'l' rey.
13 Man jun c'a ri ntiquer nyevan-ri' chuvich ri
Dios, niman jun chuka' ri man ta tz'etettil chuviich
rija’. Rija' nutz'et-vi ronojel. Y chin rija’ nc'atzinej
que nkajiich na cuenta.

Ri Jesus ri Ruc'ajol ri Dios, jari' ri Kanimaliij
Sacerdote

14 Roj c'o c'a jun Kanimalij Sacerdote xapon
chila' chicaj, y ri' ja ri Jesus ri Ruc'ajol ri Dios.
Roma c'a ri' man tikaya' can ruk'alajrisasic que
kataken. 15 Ri Kanimaliijj Sacerdote nujoyovaj
kaviich roma retaman que man jun kuchuk'a'
Y rija' jabel retaman, roma tok xc'uje' chere'
chuvtich ri ruch'ulef, xcajo' que rija' xbtn ta ru-
mac chuka'. Xa ronojel c'a ri nban cheke roj, xban
chin rija’, xaxe c'a rija' man xmacun tiij. 16 Man
c'a tikaxbij-ki' nkujel-apu riq'uin ri Dios, roma c'o

ri Kanimalij Sacerdote ri njoyovan kavich. Y si
nkujel-apu riq'uin ri Dios, rija’ chuka' nujoyovaj
kaviich y nuya-pe ri utz ri nspaj-pe pa kavi'. Y tok
c'o jun nkac'ulachij, jari' c'o-pe rija’' kiq'uin richin
nkuruto'.

1Y etaman-vi que jun achiri cha'on-pe chiquico-
jol ri vinuik richin que ntoc nimalij sacerdote, ri
rusamaj rija' ja que nch'o riq'uin ri Dios coma ri
vinuk. Nyerusuj chico chin ri Dios, ri nquiya' ri
vinuk roma ri quimac. Y nyerusuj chuka' ch'aka
chic cosas chin ri Dios, ri nquiya' ri viniik. 2 Ri
nimalij sacerdote ri' jun vinik, y romari' retaman
nujoyovaj quiviich ri vintk ri man quetaman tlj
achique ri rurayibil ri Dios y ye satznik riq'uin
ri quinojibil. 3 Ri nimalij sacerdote, vinuk, y
romari' ri chico ri nyerusuj chin ri Dios, man xe
tlj roma ri quimac ri viniik tok nyerusuj, xa roma
chuka' ri rumac rija’.

4 Man jun c'a vinuk ri choj ta quiri' ntoc ni-
maluj sacerdote y nc'uje’ ta ruk'ij, xa nc'atzinej
que cha'on roma ri Dios, cachi'el ri Aaron. Roma
rija’ ja ri Dios ri xch'a'on chin. 5-6 Quiri' chuka' ri
Cristo, man choj tijj quiri' xoc Nimaliij Sacerdote y
xc'uje' taruk'ij, xa c'ajanariDios rixch'a'on chin.
Roma ri Dios xbij c'a chin:

Jarat ri Sacerdote richin chi jumul,

cachi'el ri sacerdote Melquisedec ri xc'uje' ojer
can.

Quiri' ri xbij ri Dios chin ri Cristo, ri achique chok

chin chuka' rubin:

Jaratri Nuc' a]ol

Romari' ninya' ac'aslen.

7Y jun K'ij, tok ri Cristo tok c'a c'o chere' chuviich
ri ruch'ulef y xapon chuviich ri pokonil, xbin
orar y xuc'utuj chin ri Dios que tuto’. Retaman
c'a que ri Dios ntiquer-vi nuto' chuvtich ri camic.
Rija'riq'uin c'aronojel ruchuk'a' xch'o richin xbiin
orar, y chuka' xok'. Y ri Dios xrac'axaj-vi ri Cristo,
roma ri Cristo ruyo'on-vi ruk'ij ri Dios, ri Rutata'.
8Y stape' (aunque) ri Cristo Ruc'ajol ri Dios, man
xupokonaj tij xutij pokonul, y riq'uin ri' xk'alajin
que nutakej-vi rutzij ri Dios. 9 Y roma nutakej
rutzij ri Dios, rija' xoc ketzij Colonel ri ntiquer-vi
nuya' colonic richin chi jumul cheque conojel ri
nyetaken rutzij. 19Ri Dios rubanun-vi c'a chin que
ntoc vi Nimalij Sacerdote, cachi'el ri sacerdote
Melquisedec ri xc'uje’ ojer can.

Man tikaya' canri Cristo

11 Nkajo' nkabij mas chive pari' ri rusamaj
ri Cristo, ri Nimalij Sacerdote cachi'el ri
Melquisedec, pero c'ayuf nbin chikavich, roma
Xa man rix q'uiyinuk tij chupan ri rutzij ri Dios
y man nk'ax ta chive. 12Y xa c'uluman chic que
ja ta rix ri nyixtijon quichin ri ch'aka chic, riq'uin
ri rutzij ri Dios. Ri' q'uiy yan chic tiempo y rix xa
c'a itijonic na nijo' chupan ri rutzij ri Dios. Xa c'a
nc'atzin na itijonic jun bey chic, chin ri etamabiil
ri xivetamaj chupan ri rutzij ri Dios pa nabey,
tok xitakej. C'a rix cachi'el na jun ac'ual ri c'ate
ba' xaliix, ri xaxe c'a ntz'uman nrajo' y man jani
c'a nuc'ux viy. 13Jun ac'ual ri xa c'a ntz'uman,
man jani nk'ax ta chin ri nbij ri rutzij ri Dios. Man
retaman tijj achique ri' ri chojy achique ri' ri man
choj tiij. Romari' ninbij chive que rix cachi'el jun

ac'ual. 14Jac'ari quiyo'on cdnimariq'uin ri Dios, ye
cachi'el c'a jun vinuik ri man ntz'uman tuj chic, ri
ntiquer chic nuc'ux viy. Rije' quitijon-qui' richin
quetaman ri achique ri utz y achique ri man utz
tij.

6

1 Nc'atzin c'a que tz'akit ta ri etamabil c'o
Kiq'uin pari'ri Cristo. Ri xc'ut chikaviich pa nabey,
tok xkatakej ri Dios, ketaman chic. Xketamaj yan
que xc'atzin que xkaya' can ri mac ri nc'amon-
pe camic y nc'atzinej que xtzolij-pe kac'u'x riq'uin
ri Dios y xkatakej. 2 Xketamaj yan achique ntel-
vi chi tzij ri bautismo, y xketamaj yan chuka'
achique nc'atzin-vi tok ri ye uc'uey quichin ri her-
manos nquiya' quik'a' pa kavi'. Xketamaj yan que
napon narik'ij tok conojel ri caminaki' nyec'astij-
pe Yy xketamaj yan chuka' que c'o castigo richin
chi jumul ri nuya' ri Dios pa quivi' ri vinuk ri
man quitaken tiij. Xketamaj yan ronojel re', pero
nc'atzin que nketamaj mas pari' ri Cristo, richin
tz'akiit ri etamabil ri nc'uje' kiq'uin. 3Y nketamaj-
vi, roma ketaman que ri Dios nkuruto'.

4 Roj stk chic ri kac'aslen, kac'ulun chic utz ri
richin chila' chicaj y c'o chic ri Lok'ollj Espiritu
kiq'uin. > Ketaman chic que jabel utz ri rutzij
ri Dios, y chuka' kana'on chic que jabel utz ri
uchuk'a’' ri richin ri tiempo peteniik. 6 Y si nketze-
laj can ri Cristo y man nkajo’ tiij chic, c'ayuf richin
que c'o ta chic jun ri nbanun cheke que ntzolij-
pe kac'u'x riq'uin ri Dios. Roma xa nkutajin jun
bey chic chucamsasic ri Ruc'ajol ri Dios chuviich
ri cruz, y nkaya' pa q'uixaj chiquivich ri vintuk.

7Ketaman c'a que sijun ulef q'uiy job kajniik pari'
y ntel-pe jun utzilyj tico'n chuviich, juis nquicot
canima ri ticoy y man nquiya' tjj can, roma ri
ulef ri' nuya-pe ri nc'atzin cheque. Y quiri' roj,
si Xojc'uan jun utzilyj c'aslen y xojquiy chupan
ri rutzij ri Dios y romari' ye q'uiy ch'aka chic
nyetaken ri rutzij ri Dios, cachi'el nrajo’ ri Kajaf
Dios, rija' nquicot ri ranima Kiq'uin y nuya' ri utz
cheke. 8 Pero si xa man xojc'uan tiij jun utzilij
c'aslen y xojq'uiy tij chupan ri rutzij ri Dios y
romari' man ye q'uiy tij ch'aka chic nyetaken ri
rutzij ri Dios, c'o itzel ri nuc'lin-pe cheke, cachi'el
jun ulef ri xe itzel tak k'ayis y q'uix ri nyeruya'.
Jun ulef quiri', man jun nc'atzin-vi. Itzel ntz'etetij
coma ri ticoy. Ri ulef ri' nporox can ruvich y
nmalix can.

Man timalij ivi' rix ri itaken chic riJesus

9 Hermanos ri jabel nyixkajo', stape' (aunque)
c'oyan tzij ri xkabij-ka, roj kayo'on kdnima iviquin
que rix man nibin tij quiri, xa kayo'on kanima
iviq uin que ri nquic'uaj jun utzillj c'aslen 'y ny-
ixq'uiy chupan ri rutzij ri Dios y romari’ ye q u1y
ch'aka chic nyetaken ri rutzij ri Dios, riq'uin ri'
nk'alajin que rix colotajniik chic pe chupan ri
imac. 10Ri Dios choj vi, y romari' man numestaj
tlj ri samaj ri ibanun-pe. Ri Dios retaman que rix
nijo' rija’. Y rix nic'ut que nye'ijo' ri ch'aka chic
ralc'ual ri Dios roma ito'on-pe rije’, y c'a nye'ito’
na. 1Y nkarayij que ta cachi'el ri nye'ijo’, quiri' ta
chuka' ri oyobenic ri nc'uje’ iviq'uin. Chi'ivonojel
tanivoyobejriutzrinye'ivila' chila' chicaj. Riq'uin
taronojelivdnima nivoyobej riutz ri' chupan rik'ij

ri nyixc'ase-e chere' chuvich ri ruch'ulef, y iyo'on
ta ivdnima ivoyoben-apu. 12Nc'atzin que rix nibtin
quiri' richin man tipu'u ik'oral. Xa que'itzeklebej
ri ch'aka chic ri quitaken ri Dios y nyecoch'on.
Y romari' tok nquichinaj ri ye rubin ri Dios que
nyeruya'.

13 Ri nyerusuyj ri Dios nyeruya-vi. Roma ojer
can, tok ri Dios xbij chin ri Abraham que nuya' ri
utzildj rusipanic chin, pa rubi’ rija’ mismo xbln
]urar que ketzij nuya’ ri xusuj chin. Y pa rubi'
rija’ xblin jurar, roma man jun ri mas nim ta
que chuviich rija’. 14 Y ri Dios xbij c'a chin ri
Abraham: Ketzij ri ninbij chave que nyixinya' ri
utziliij nusipanic chave y nyec'uje' juis axquin-
amam can, xbij ri Dios chin ri Abraham. 15Y
ri Abraham xroyobej c'a riq'uin juis coch'onic, y
xuc'ul na vi ri utz ri rubin ri Dios que nuya' chin.
16 Ri vintk ja ri rubi' ri Dios ri nquicusaj richin
nquibiin jurar. Nquicusaj ri rubi' ri Dios roma jari'
ri mas nim ruk'ij, y riq'uin ri' nyenimiix y man
jun chic tibix cheque. 17 Romari' ri Dios xbiin c'a
jurar chin ri Abraham que nuya' ri utz chin, y
riq'uin ri' nuc'ut chiquiviich conojel ri nyec'ulun
chuka' ri utz ri', que rija’ man nujul tij ri achique
ri runucun-pe. Nbin-vi c'a ri nbij. 18 Ri Dios ketzij
virinbij y man ntiquer tij nutz'uc tzij. Perorichin
mads nk'alajin chikaviich roj ri roj colotajniik chic
chupan ri kamac, que ketzij vi ri nbij, rija’ xbiin
jurar, richin quiri' nkaya' kdnima nkoyobej-apu
ri K'ij tok nkube chila' chicaj riq'uin. Y kayo'on-
vi kdnima que nkac'ul ronojel ri rubin que nuya'
cheke. 19 Cachi'el xa ta roj yukul riq'uin ri Dios
riq'uin jun nimaliij rakiin colo' (1azo), ri napon c'a



HEBREOS 6:20 xvi HEBREOS 7:4

chila’' chicaj. Colo' (Lazo) ri juis ruchuk'a’, y man
nc'okpitij tij. Kayo'on kdnima que nkube chila’
chicaj. 20 Roma ri Jesus c'o chic c'a chila' chicaj
riq'uin ri Dios, y nuc'utuj c'a favor chin ri Dios pa
kavi' roj, roma ja rija' ri Nimalij Sacerdote richin
chijumul, cachi'el ri Melquisedec. Rija' xunabeyaj
yan e ri', richin que roj nkutiquer chuka' nku-
japon riq'uin ri Dios.

7

JartiJesucristo ri ka-Sacerdote

1 Ri Melquisedec jari' ri rey ri richin ri tinamit
Salem, y chuka' sacerdote richin ri nimalij Dios.
Rija' xbe c'a chuc'ulic ri kaxquin-kamama' can
Abraham y xbiin bendecir. Ri Abraham c'aterti’
ntzolij chiracho, tzolijniik-pe pan oyoval ri xbin
quiq'uin ri reyes y xch'acon can chiquij. 2Y ri
Abraham xbiin pa diez chin ronojel ri relesan-
pe cheque ri reyes ri Xxeruch'lic y jun c'a chin ri
diez ri' ri xuya' chin ri Melquisedec. Y ri bi'aj
Melquisedec ntel c'a chi tzij que rey richin ri cho-
jmil. Y roma rija’ rey richin ri tinamit Salem, ntel
chi tzij que rey richin uxlanen. 3 Ri Melquisedec
man nk'alajin tiij que xXec'uje' ta rute-rutata’, ni
man nk'alajin tij chuka' que xec'uje' ta ruxquin-
rumama’' can. Man jun nk'alajin, si xaliix y si
xcom. Romari' tok nk'alajin que sacerdote richin
chi jumul, cachi'el ri Ruc'ajol ri Dios.

4 Ri kaxquin-kamama' can ri Abraham pa diez
xbiin chin ronojel ri relesan-pe cheque rireyes, y
jun c'a chin ri diez ri xuya' chin ri Melquisedec.
Y romari' nk'alajin que ri Melquisedec juis nim

ruk'ij, roma hasta ri kaxquin-kamama' can Abra-
ham chin rija' xuya-vi ri diezmo ri'. 5Y ri ley
ri xuya' ri Dios richin ri Moisés nbij que ri ye
ruxquin-rumam can ri Levi ri nye'oc sacerdotes,
quic'ulun c'a ri ley que utz nquic'ul ri diezmo
cheque ri quivinak ri ye ruxquin-rumam can vi
chuka' ri Abraham. ¢ Pero ri Melquisedec, stape'
(aunque) man ruxquin-rumam can tij ri Levi,

xuc'ul ri diezmo chin ri Abraham. Xbiin bendecir
chuka' ri Abraham. Y ri Abraham c'o ruk'ij, roma

ja ri Dios sujuyun chin que c'o utz ri nuya' pari'.
7Ri Melquisedec mas nim viruk'ij. Roma ketaman
que ri nbiin bendecir méas nim ruk'ij que chuviich
ri nban bendecir. 8 Ri ye ruxquin-rumam can ri
Levi ri nquic'ul ri diezmo xa ye achi'a’ que jun
k'ij nyecom. Ja ri Melquisedec ri xuc'ul ri diezmo
chin ri Abraham, nbix pari' que achiri man ncom
tlj. 9 Nkutiquer nkabij que tok ri Abraham xuya'
ri ru-diezmo chin ri Melquisedec, xuya' yan pa
quiq'uexel ri sacerdotesriye ruxquin-rumam can
ri Levi. Y rije' ye c'uluy richin diezmo. 10Y nkuti-
quer c'a chuka' nkabij que ri sacerdotes ri', stape’
(aunque) man jani que'alix tok ri Melquisedec
xbe chuc'ulic ri Abraham pa bey, jari' tok xquitoj
yan ri qui-diezmo chin ri Melquisedec, riq'uin ri
quixquin-quimama' can Abraham.

11 Ri ley ri xuya' ri Dios richin ri Moisés xjach
cheque ri kaxquin-kamama' can, chupan ri qui-
tiempo ri sacerdotes ri ye ruxquin-rumam can
ri Levi. Pero ri sacerdotes ri' man Xxetiquer
tlj xquibiin cheque ri kaxquin-kamama' can que
manak quimac xk'alajin chuviichriDios, y romari’'
xc'atzin c'a que xpu'u jun chic Sacerdote cachi'el

ri Melquisedec, y man cachi'el tijj ri Aaron y ri
ch'aka chic sacerdotes ri ye ruxquin-rumam can
ri Levi. 12 Xjalatiij c'a ri nbij chupan ri ley, roma
tok xpu'u ri jun chic Sacerdote, man junan tij
chic quiq'uin ri ch'aka sacerdotes. 13 Roma ri
Sacerdote ri' man ruxquin-rumam tij can ri Levi.
Rija' ruxquin-rumam can jun chic achi. Y ri ye
ruxquin-rumam can ri achi re' man ye richin tij
que nye'oc sacerdotes. 14 Ri jun chic Sacerdote ja
ri Kajaf Jesucristo. Y ketaman que rija' ruxquin-
rumam canrijudd. Yrileyrixuya'riDiosrichinri
Moisés man nbij tiij c'a que ri ye ruxquin-rumam
can riJudd nye'oc ta sacerdotes.

15Y tok ri Jesucristo xoc Sacerdote cachi'el ri
Melquisedec, xk'alajin que nc'atzin jun chic Sacer-
dote, ri man junan tij quiq'uin ri sacerdotes ri ye
ruxquin-rumam can ri Levi. 16 Riley rubin-pe que
Xe ri ye ruxquin-rumam can ri Levi ri nye'oc sac-
erdotes, y ri Jesucristo Xxa man ruxquin-rumam
tdj can ri Levi. Rija’ xtiquer xoc Sacerdote, roma
c'o ruc'aslen ri man jun bey nq'uis tiij. Nk'alajin
que c'o ruchuk'a'. 17 Cachi'el ri ruk'alajrisan can ri
Dios:
Jarat ri Sacerdote richin chi jumul,
cachi'el ri Melquisedec ri xc'uje’ ojer can.
Quiri' ri ruk'alajrisan can ri Dios.
18'Y xcanaj c'a can ri nbij chupan ri ley, roma
manak ruchuk'a’ y man xtiquer tiij Xerucol ri
vintik chupanri quimac. 19Roma riley xa man xti-
quer tuj xblin cheque ri viniik que manak quimac
xk'alajin chuviich ri Dios. Jac'a vocomi c'o chic ri
Jun ri achique chok q'uin nkoyobej-vi ri utz. Y ri

Jun ri' mas utz. Roma ja rija' ri nbanun cheke que
nkutiquer nkujel-apu riq'uin ri Dios.

20 Ri Dios xbiin jurar richin xk'alajin que ket-
zij que ri Jesus xoc Sacerdote. 21]Jac'a tok ri ye
ruxquin-rumam can ri Levi xe'oc sacerdotes, ri
Dios man jun ri xbiin tij jurar. Pero tok ri Jesus
xoc Sacerdote, jari' tok ri Dios xbiin jurar. Cachi'el
ri nbij chupan ri rutzij ri tz'iban can:

RiAjaf Dios xbiin jurar y man nujul tij ri runojibul.
Rija’' xbij c'a: Ja rat ri Sacerdote richin chi jumul,
cachi'el ri Melquisedec ri xc'uje’ ojer can.

Quiri' xbij ri Dios chin ri Jesus.

22 Romari' ri Jesus pa'iil can chuviich ri trato ri
Xbin ri Dios kiq'uin. Y ri trato re' mas utz que
chuviich ri xbiin quiquin ri kaxquin-kamama'
can.

23Risacerdotesriye ruxquin-rumam canriLevi

ye ('uiy, roma nyecom. Y tok ncom-e jun sacer-
dote, nc'atzinej que ntoc can jun chic paruq'uexel.
24 Jac'a ri Jesus Sacerdote richin chi jumul. Rija'
man ncom tdj. 25Y romari' rija' chi jumul c'a
ntiquer nyerucol ri nyejel-apu riq'uin chucanoxic
ri Dios. Roma rija' man ncom tij, y romari' chi
jumul nuc'utuj favor chin ri Dios pa quivi'.

26Y ja riJesus ri c'uluman-vi que xoc Kanimalijj
Sacerdote, roma rija' lok'olij vi. Man jun bey
xbilin tjj jun mac. Man jun itzel c'o pa ruc'aslen
y man junan tij quiq'uin ri aj-maqui’, y yo'on-
vi ruk'ij chila' chicaj. 27 Rija' man cachi'el tijj c'a
ri nimalij tak sacerdotes ri ye ruxquin-rumam
can ri Levi. Rije' ronojel k'ij nyequisuj chico chin
ri Dios. Quiri' nquibiin roma ri quimac rije' y
roma chuka' ri quimac ri quivinak. Jac'a ri Jesus

man nc'atzin tij que q'uiy mul c'o ta ri nusuj chin
ri Dios. Rija' xa jun mul ri nc'atzinej que xcom
chuviich ri cruz. 28 Ri Jesus man cachi'el tijj c'a ri
nimalij tak sacerdotes ri ye ruxquin-rumam can
ri Levi. Roma rije' xa ye vinuk y man katz c'o
tlj mas cuchuk'a’. Pero man riq'uin tij ri' ri ley
ri xuya' ri Dios richin ri Moisés nbij que nye'oc
nimalij tak sacerdotes. Jac'a ri Jesus Ruc'ajol vi ri
Dios. Y stape' (aunque) c'o chic ri ley, ri Dios xbiin
jurar que ri Jesus xoc Nimalijj Sacerdote. Y riJesus
c'uniik Colonel richin chijumul, y ntiquer-vi nuya'
colonic.
8

Riru-trato ri Dios vocomi, ja ri Jesucristo ncho-
jmirsan
1 Ri nkajo' nkabij, riq'uin ronojel ri xkatzijoj
yan chive, que ri Ajaf Jesucristo jari' ri Kanimalij
Sacerdote, ri tz'uyul chila' chicaj pa rajquik'a’ (pa
ru-derecha) ri nimalij Dios. 2 Y nsamtj chila'
chicaj ape' c'o-vi ri Dios, chiri' chupan ri ketzij
racho ri Dios, ri banun roma ri Dios y man coma
tdj ri vinik. 3 Chere' chuviich ri ruch'ulef ri ni-
maliyj tak sacerdotes nyequisuj chico y ch'aka chic
cosas chin ri Dios. Ja samaj ri' ri yo'on cheque
richin nquibtn. Y romari' ri Jesus chuka' xc'atzin
que c'o xusuj chin ri Dios, roma rija’ jun Nimalij
Sacerdote. 4Y si tarija' c'o ta chuvich ri ruch'ulef,
nixta xa samaj richin jun choj sacerdote ri ntiquer
tij nbiin, roma ri ley richin ri Moiseés nb1] que xe
ri ye ruxquin-rumam can ri Levi ri nye'oc sacer-
dotes y nyequisuj chico y ch'aka chic cosas chin ri
Dios. 5 Ri jay ape' nyesamuj-vi ri sacerdotes ri' y

ronojel ri c'o chupan ri jay, ruvachbil c'a ri racho

ri Dios ri c'o chila' chicaj. Y romari', tok nban

yan ri jay, ri Dios xbij chin ri Moisés: Tavac'axaj

c'a. nc'atzin que tiban ronojel, cachi'el ri xinc'ut

chavich pari' ri juyu’, xbij ri Dios chin ri Moisés.

6Y riq'uin ronojel re' nkatz'et-vi c'a que ri rusamaj

ri Jesus mas nim ruk'ij que chuviich ri quisamaj ri

sacerdotes chupan riracho ri Dios chere' chuviich

ri ruch'ulef. Roma ri trato chucojol ri Dios y ri

vinuk, ri nusamajij ri Jesus, mas vi utz ri nyerusuj.

Nk'alajin-vi c'a que c'o ruchuk'a'.

7Y sitarinabey trato utz ta xel, man ta xban jun

chic. 8 Pero xa roma c'a ri kaxquin-kamama' can

man xquibin tij ronojel ri xbij chupan ri nabey

trato, romari' tok ri Dios man xka' tij chuvich. Y

rija’ xbij c'a:

Napon ri k'ij, xbij ri Ajaf Dios,

tok ninbiin jun c'ac'a’ trato quiquin ri aj-Israel y ri
aj-Juda.

9Y ri c'ac'a’ trato ri ninbiin quiq'uin,

man junan tij riq'uin ri trato ri Xxinblin quiq'uin ri
quixquin-quimama’' can,

tok xenyukej y xencol-pe pa ruch'ulef Egipto,

roma c'a rije' xa man xquibiin tij chic ri trato ri',

romari' yin xenmalij, xbij ri Ajaf Dios.

10 Xa roma c'a ri', quere' c'a ri rubanic ri c'ac'a’
trato ri ninbiin quiq'uin ri israelitas.

Nintz'ibaj ri nu-ley pa tak canima,

y chuka' ninya' pa tak quinojibil.

Nquinoc qui-Dios,

y rije’ nye'oc nutinamit.

Jare'ri trato ri ninbiin quiq'uin.

11Y ri k'ij ri' man nc'atzin tiij chic tijonic cheque
ri quivinak, nixta chuka' cheque ri cox-
pochel richin nquibij ta cheque: Tivetamaj
c'aruvuch ri Ajaf Dios.

Roma chupan ri K'ij ri' conojel chic ye etamayon

. nuvich. : )
chi cocoj y chi nimak' quetaman chic c'a nuviich.

12 Quiri' ninbilin, roma ninjoyovaj quiviich y nin-
cuy riitztel nyebanun ri man choj tuj.

Man nka-pe tij chic chinuc'u'x ri quimac y ri itzel
ri nyebanun.

Quiri' ri rubin ri Dios.

13Y tok ri Dios nch'o pari' jun c'ac'a’ trato, riq'uin

ri' xk'alajin que rija' nbij que ri nabey trato xa

manak chic rakalen. Y jun cosa ri xa manak chic

c'a rakalen y man nc'atzin tij chic, xa napon yan

c'arik'ij que nq'uis.

9

Rirubanic riracho ri Dios _ '
1 Ri nabey trato xbij cheque ri kaxquin-

kamama' can achique rubanic richin nquiya'
ruk'ij ri Dios, y chuka' xc'uje' ri racho ri Dios
quiq'uin, y ri jun jay ri' xa aj-ruch'ulef. 2Y ri jay
ri' quere' c'a rubanic. Chupan c'a ri nabey parte
chin ri racho ri Dios, c'o ri lampara y c'o chuka’
jun mesa. Y pari' ri mesa ri' yec'o-vi ri lok'olij tak
caxlan-viy. Y ri nabey parte chin ri racho ri Dios
nbix c'a Lok'olij Lugar chin. 3Y ri ruca'n parte
nbix Mas Lokoluj Lugar chin. Ri ca'l' partes re'
ye ch'aron riq'uin jun c'ul tzekeban. 4Y chupan
ri ruca'n parte c'o jun altar ri richin nporox pon
pari', y ri rij k'anapik. C'o c'a chuka' ri cajon ri

richin ri ru-trato ri Dios. Y ri rij ri cajon ri' ruyon
k'anaptiik y quiri' chuka' ri rupan. Chupan c'a ri
cajon c'o jun lik banun riq'uin k'anapiik y chupan
rilik c'o juba' man4, ri vy ri xka-pe chila' chicaj.
Chupan ri cajon c'o chuka' ri ru-vara ri Aaron, ri
xel ral. Y chuka' c'o ri tz'aliin tak abtj ri tz'iban-vi
can ri trato ri xbiin ri Dios quiq'uin ri kaxquin-
kamama' can. 5 Ri ca'l' quivachbiil querubin
quiric'on quixic' pari' ri cajon, xc'atzin cheque ri
kaxquin-kamama' can richin nka-pe chiquic'u'x
que ri Dios ri c'o-vi ruk'ij, c'o-vi chiri'. Y ri ruvi'ri
cajon xuc'ut c'a chiquivich ri kaxquin-kamama'
can que c'o-vi cuyubil-mac. Pero vocomi man
nkabij tiij c'a mas pari' ronojel re'.

6 Quiri' c'a rubanic ri racho ri Dios. Y ri sac-
erdotes k'ij-k'jj nye'oc chupan ri nabey parte,
richin nquibin ri rusama] ri Dios y nquiya’ ruk’j.
7Jac'a chupan ri ruca'n parte, xe ri nimaldj sac-
erdote ri ntoc-apu, y xaxe jun k'ijj chupan jun
juna' ntoc-apu chupan. Y tok ntoc-apu, nuc'uaj
quiquiq'uel chico y nusuj chin ri Dios roma ri
rumac rija' y roma chuka' ri quimac ri vintk. 8 Tok
c'a nucusus ri jun racho ri Dios, man achique
na tuj vinuk ri ntiquer ntoc-apu chupan ri Mas
Lokolij Parte. Y riq'uin ri' ri Lok'ollj Espiritu
nuk'alajrisaj chikaviich que chupan ri tiempo ri'
man jani nk'alajin tij ri achique rubanic ri bey
richin nye'apon ri viniik riq'uin apu c'ari Dios. ?Y
ronojel re' c'o ri xbij pari' ri tiempo re'. Ri chico
y ri ch'aka chic cosas ri xequisuj chin ri Dios ri
chiri' man xetiquer tiij xquibiin cheque ri vinik
ri Xxeyo'on, que choj ta xbln ri canima chuviich
ri Dios. 10 Roma chupan ri nabey trato, xaxe c'a

xch'o pari' ri achique nquic'ux, ri achique nquitij,
rijalajojrubanic ch'ajch'ojrisanicrinc'atzinej que
nquibln. Y ronojel ri quiri' ri xchilabex cheque
que tiquibana', ri xaxe nch'o riq'uin ri ch'aculaj,
y jari' ri ucusan-pe c'a tok xka-pe c'a ri k'ij tok
nc'atzinej que xjalatij ronojel ri'.

11 Ri Cristo xpu'u-vi y xoc Nimalij Sacerdote
richin ri c'ac'a’ trato ri nuya' utz cheke. Ri racho
ri Dios ape' nsamij-vi ri Cristo mas nim y mas
jabel. Roma ri jay ri' man banun tiij coma vinik
y re' ntel chi tzij que xa man aj-ruch'ulef ti;. 12Ri
Cristo xbe'oc c'a chupan ri Lok'oh‘ij Lugar chila’
ch1ca] Xaxe jun bey xoc chirf', y riq'uin ri' xbtin. Y
rija’ man c'a xusuj tdj ri quiquiq'uel cabras, nixta
quichin alaj tak vacx chin ri Dios. Ja ri ruquiq'uel
rija’ ri xusuj chin ri Dios richin xcuyutij ri kamac
y riq'uin ri' xuya' ri colonic ri richin chi jumul
cheke. 13 Chupan ri nabey trato, si c'o jun vinuk ri
man ch'ajch'oj tlij chuvtich ri Dios, roma ri vinik
ri' nc'atzinej que ncamsiis jun achij vacx o jun
achij cabra o nc'atzinej que nporox jun alaj ixok
vacx. Y riq'uin ri ruquiq'uel ri achij vacx o ri
achij cabra o riq'uin ruchajil ri alaj ixok vacx ri
nchiquex, nch'ajch'ojrsiis ri ruch'acul ri vintuik ri'.
14Y si c'o xc'atzin-vi ri quiquiq'uel ri chico y ri
quichajil, méas c'a nc'atzin ri ruquiq'uel ri Cristo.
Rija' ntiquer nuch'ajch'ojrisaj ri kdnima riq'uin ri
mac ri nc'amon-pe camic y nbiin cheke que nkuti-
quer nkasamajij ri c'aslic Dios. Rija' man jun bey
xXbilin tij jun mac, y riq'uin ri ruchuk'a’ ri Lok'ol{j
Espirituri c'o riq'uin chijumul, ri Cristo xuya-vi-ri'
pa camic richin xutoj ri kamac chuvich ri Dios.

15Y riq'uin ri', ja vi c'a ri c'ac'a’ trato ri xbiin

ri Dios kiq'uin roj ri nusamajij. Y romari' ri ye
oyon roma ri Dios richin nye'oc riq'uin rija’, c'o
nquichinaj chila' chicaj, rirubin que nuya' cheque
y man nq'uis tij. Roj ri rojc'o chupan ri tiempo
re', c'o c'a nkichinaj chila’ chicaj, y quiri' chuka' ri
kaxquin-kamama' can ri xec'uje' pa ru-tiempo ri
nabey trato. Ri Cristo coma chuka' rije' tok xcom,
richin que xecolotij c'a pe chupan ri quimac.
16 Xc'atzin que xcom ri Cristo. Cachi'el ri nban
coma ri vinuk. Jun tata'aj nbin jun vuj y nbij chu-
pan que tok ncom c'o nquichinaj ri ralc'ual. Pero
ketaman chuka' que man nquichinaj tij ri k'ij tok
nbix yan cheque, xa nc'atzinej que c'a ncoyobej,
c'a tok ncom na ri tata'aj. 17Y tok c'a camnik
chic na ri tata'aj, c'ateri' ri ralc'ual nquichinaj ri
yo'on can cheque. Y man jani nquichinaj tij tok
man jani ticom ri tata'aj. 18Y quiri' chuka' ri xban
quiq'uin ri kaxquin-kamama' ojer can. Rije' c'a
Xequicamsaj na ri chico y xbiyin na quiquiq'uel,
c'ateri' c'a tok xutz'om ri nabey trato. 19 Roma
tok ri Moisés rubin chic cheque ri viniik ronojel
ri nbij chupan ri ley que nc'atzinej que nquibin,
xberuc'ama-pe quiquiq'uel alaj tak vacx y achij
tak cabras, y Xyoj riq'uin ba' ya', c'ateri' xutz'om
ba' rusmal ovejas ri cakarsan riq'uin ak'on y ba'
k'ayisrubini'an hisopo, y xeruya-karica'i' chupan
ri quic'y ya', y c'ateri' xucraj ri quic' yojon riq'uin
ya' pari' ri vuj ri ruc'uan riley y chuka' xucraj pa
quivi' conojel ri viniik. 20Y xbij cheque: Riq'uin
ri quic' re' nk'alajin-vi que jare' xutz'om ri trato ri
xbij ri Dios que nkabiin, xbij ri Moisés cheque ri
vinuk. 21Y ri Moisés xucraj chuka' ri quic' chirij ri
rachoriDiosy chirijronojel rinucusis parusamaj

ri Dios. 22Y chupan ri ru- tlempo ri ley, jubama
ronojel xch'ajch'ojristis riq'uin ri quic’. Y ketzij
Vi, man ta c'o ri Xxcom y man ta xbiyin ruquiq'uel,
man ta xcuyutij ri mac.

Ri ruquiq'uel ri Cristo ri xbiyin tok xcamstis,
nrelesaj-vi ri mac roma nim rakalen

23 Cachi'el xkabij yan ka, ri racho ri Dios ri
xquibiin ri kaxquin-kamama' can, cachi'el vi c'a
ri racho ri Dios ri c'o chila' chicaj. Y ri racho
ri Dios ri xquibln rije' y ronojel ri c'o chu-
pan, xchiquex na c'a qulqulq 'uel chico chiquij
richin que xech'ajch'ojrsis y c'ateri' xe'ucusius pa
rusamaj ri Dios. Pero roma ri racho ri Dios ri c'o
chila’' chicaj mas nim ruk'ij, nc'atzin quic' richin
Jun ri mas rakalen que chuvich ri quic' quichin
ri chico. 24 Ri Cristo man c'o tiij c'a chupan ri
racho ri Dios ri banun coma vintk, ri jay ri xa
ruvachbil ri ketzij racho ri Dios ri c'o chila’ chicaj.
Rija’' c'o chic c'a chila’ chicaj, y riq'uin apu ri Dios
c'o-vi y nch'o-apu chin koma roj. 25 Ri Cristo
man nbin tyj cachi'el nblin ri nimalij sacerdote
ri chere' chuviich ri ruch'ulef. Roma rija' ronojel
juna' ntoc chupan ri parte richin ri racho ri Dios
ri Mas Lok'olljj y nusuj quic', pero man ruquiq'uel
tdj rija’. Jac'a ri Cristo xa jun mul xbin quiri'
y ja ri ruquiq'uel rija' ri xuya'. 26 Roma xa ta
q'uiy mul xusuj-ri', q'uiy ta mul xuc'usaj pokontil
y q'uiy ta mul xcom. Rutz'ucuban ta pe tok xban
ri ruch'ulef. Pero man quiri' tiij xblin. Rija’' xa jun
bey xcom, richin ntel ri kamac. Xa c'a chupan ri
ruq'uisbil tiempo richin ri ruch'ulef, tok xpu'u y
xcom. 27 Roj vinuk yo'on pa kavi' que xaxe jun bey

nkucom, y c'ateri' nban juzgar pa kavi'. 28 Y quiri'
chuka' ri Cristo, xaxe jun mul nc'atzinej que xcom
richin xrakalej ri kamac. Y napon na vi ri k'ij tok
rija' npu'u jun bey chic. Pero man richin tijj ncom
jun bey chic roma ri kamac, xa richin nkurucol-e
roj, ri koyoben-apu rija'.

10
1Riley ri yo'on can chin ri Moisés roma ri Dios,
man junan tij riq'uin ri utz ri npu'u. Roma ri
ley ri xuya' ri Dios richin ri Moisés xa rumujal ri
utz ri nuc'in-pe ri Cristo. Y xa romari' ri chico
ri xesuj chin ri Dios ronojel juna', man xetiquer
tj xquiblin cheque rivinikri xe'apon-apu riq'uin
ri Dios que man ta jun quimac xk'alajin chuviich
rija’. 2 Si ta xch'ajch'ojir ri cdnima coma ri chico
ri Xequisuj, man ta nyequisuj jun bey chic, roma
nquina' ta que man jun chic quimac. 3 Pero
Xa ronojel juna' nyequisuj, y riq'uin ri', nka' c'a
chiquic'u'x que ri mac man elentik tiij e quiq'uin.
4Roma ri quiquiq'uel ri achij tak vacx y achij tak
cabras man nyetiquer tiij nquelesaj ri quimac.
5 Romari', tok ri Cristo xpu'u chere' chuviich ri
ruch'ulef, xbij chin ri Dios:
Rat man najo' tij chic c'a que nyesuj chico y ch'aka
chic cosas chave,
romari' tok xinatiik-pe yin, richin que ja yin ri
ninsuj-vi'.
Y rat xaya' nuch'acul cachi'el richin ri vintik.
6 Ri chico ri nyeporox chaviich, man jun quicot
nquiya' chave,
y quiri' chuka' ri chico ri nyesuj chave roma ri
quimac ri vinuk.

7 Romari' xinbij: Ajaf Dios, yin xinpu'u richin
ninbin ri arayibiil,

cachi'elritz'iban can panuvi' chupanriboton vu;.
Quiri' xbij ri Cristo.

8 Cachi'el ri xkabij yan ka, ri Cristo xbij chin ri
Dios: Rat man najo' tiij chic c'a que nyesuj chico
y ch'aka chic cosas chave. Ri chico ri nyeporox
chaviich, man jun quicot nquiya' chave. Y quiri'
chuka' ri chico ri nyesuj chave roma ri quimac ri
vinuk. Quiri' xbij ri Cristo. Yrichicori'ye chilaben
chupan ri ley ri yo'on chin ri Moisés. 9Y chuka'
jari' tok ri Cristo xbij: Ajaf Dios, yin Xinpu'u richin
ninbinriarayibil. Quiri' xbij ri Cristo chinriDios.
Y riq uin ri’ xtane' ri nabey trato. Y ri c'ac'a’ trato
xc'uje-pe pa ruq'uexel ri nabey. 10 Ri rurayibl ri
Dios jarixcomriJesucristo chuviichricruz, richin
que nch'ajch'ojir ri kdnima. Xaxe c'a jun bey xcom,
y riquin ri' Xxblin.

11 Ri sacerdotes aj-ruch'ulef, chi jumul nye-
samuj. K'j-kK']j nyequisuj chico chin ri Dios roma
quimac ri vintik. Pero ri nquibiin man ntiquer
tlj nrelesaj-e ri quimac ri vintik. 12Jac'a ri Cristo
xaxe jun bey xcom, richin xcuyutij ri kamac y
rig'uin ri' xc'achoj. Y tok xc'astiij-e, xbetz'uye' pa
rajquik'a’ (pa ru-derecha) ri Dios chila' chicaj. 13Y
chila’ c'o-vi, royoben ri K'ij richin nyejach pa ruk'a’
conojel ri nye'etzelan richin. 14 Man ncom tij
chic. Xaxe jun bey xcom, y riq'uin ri' xbiin cheke
que richin chi jumul man jun tij kamac nk'alajin
chuvich ri Dios. Quiri' xbiin cheke roj ri xojjel-apu
riq'uin richin nch'ajch'ojir ri kdnima. 15 Quiri' c'a ri
ninbij yin y quiri' chuka' nuk'alajrisaj ri Lok'olij

Espiritu cheke. Rija' nuk'alajrisaj c'a:

16 Napon na vi ri k'ij tok ninbiin jun c'ac'a’ trato
quiq'uin ri vintk.

Nintz'ibaj ri nu-ley pa tak canima,

y chuka' ninya' pa tak quinojibtil, nbij ri Ajaf Dios.

17Y c'ateri' xbij chuka':

Nincuy quimac y man nka-pe tij chic chinuc'u'x ri
ye itzel ri quibanun.

Quiri' rubin ri Dios, nuk'alajrisaj ri Lok'olij
Espiritu.

18 Y romari' nk'alajin que man nc'atzin tijj chic

que nyekasuj chico chin ri Dios roma ri kamac. Ri

kamac xa cuyutajniik chic.

Kayo'on kdnima nkujel-apu c'a riq'uin ri Dios

19 Hermanos, ri Jesus xcom y xbiyin ruquiq'uel
koma roj, y romari' tok kayo'on kdnima nkujel-
apu riq'uin ri Dios. 20 Xujiik-vi c'a jun c'ac'a’ bey
chikaviich, bey ri richin c'aslen, tok rija’ xcom
chuviich ri cruz. Y tok xcom, ri c'ul ri tz'apiyon
richin ri parte richin ri racho ri Dios ri Mas
Lok'oluj, xel pa ca'i'. Y ri' nuk'alajrisaj chikaviich
que vocomi man jun nk'aton kichin richin nkujel-
apu c'a riq'uin ri Dios. 21Y chuka' ri Jesus jari'
ri Nimalij Sacerdote ri c'o pa kavi' roj ri ralc'ual
chic ri Dios. 22Y roma c'a ri' roj ri kataken chic
man ta ca'i' kanima nkujel-apu c'a riq'uin ri Dios,
man ta quiri', roj xa ta riquin ronojel kdnima
nkujel-apu riquin. Nkujel ta c'a apu riq'uin ri
Dios riq'uin jun kanima ch'ajch'ojrisan chic e ri
itzel, y ch'ajch'ojrisan chic ri kac'aslen riq'uin
ch'ajch'ojiliij ya'. 23Y roj ri nkubin cheque ri viniik
que koyoben ri nimaldj utz ri nuya' ri Dios pa

kavi', man tikaya' can c'a ri oyobenic ri'. Y man
tikoyobej c'a riq'uin ca'i' kdnima. Roma ja ri Dios
ri xbin que nuya' ri nimaldj utz pa kavi', y rija’
nbiin-vi. 24Y tikacanoj c'a achique rubanic nk-
abin richin nkatola-ki' konojel, richin nketamaj
nkujo'on mas, y richin chuka' que mas ta nkarayij
nkabiin ri utz. 25 Roma yec'o ri man nquirayij
tdj chic nye'apon iviq'uin tok nimol-ivi' pa rubi' ri
Dios. Jac'a rix man tibiin quiri'. Xa nc'atzin que
nimol-ivi', richin nicukubala' ic'u'x chi'ivachibil
ivi'. Y jari' ri mds nc'atzin roma ivetaman que
napon yan ri K'ij tok npu'u jun bey chic ri Ajaf
Jesucristo.

26 Roma ri xa quetaman chic ri achique rubanic
ri ketzij y quic'ulun chic pa tak canima, y man
riq'uin tyj ri' rije' nquibiin que nyemacun y man
nquiya' tij can rubanic, man jun chic c'a ncom
richin nyerucol-pe chupan ri quimac. 27 Xaxe
chic c'a coyoben-apu ri nimalij juicio ri petenik
y chuka' coyoben chic apu tok nye'apon chupan ri
nimalij k'ak' ri c'a ape' nyebeka-vi ri nye'etzelan
richin ri Dios. 28 Cachi'el ri viniik ri man nquitakej
tlj riley ri yo'on chin ri Moisés, man njoyovix tij
quivich. Xaxe siyec'o ca'i' o ye oxi' ri Xxetz'etony
xebin que xemacun, nyecom-vic'ari'. 29Y si quiri',
¢man ninuc tlij comi rix que xa mas castigo nka-ka
pari' rivinuk ri nuyek' pa rakiin ri rubi' ri Ruc'ajol
ri Dios, y nblin que man jun rakalen ri ruquiq'uel?
Y ja quic' r1' ri xch'ajch'ojrisan ri ruc'aslen. Y ja
chuka' quic' ri' ri xbanun que xtzakon ri c'ac'a’
trato ri xbun ri Dios kiq'uin. Pero ri vinik ri
nuyek' parakinrichin, nretzelajchuka'ri Lok'oluj
Espiritu ri nyo'on ri utz ri nspaj-pe ri Dios pa kavi'.

30Y roj ketaman c'a achique ri biyon que pa ruk'a’
rija' c'o-vi ri ru-castigo y nuya' rutojic cheque ri
nyemacun, y romari' ketaman que ketzij ri nbij. Y
chuka' chupan ri rutzij ri Dios ri tz'iban can, nbij:
RiAjaf Diosnbiinjuzgar pari'rirutinamit. Quiri'ri
tz'iban can. 31 Tiquixbij c'a qui' ri nyebana' quiri'.
Roma si nyetzak pa ruk'a’ ri c'aslic Dios, ri quiri'
quibanun, juis vi c'ayuf ri ncoyoben.

32 Pero tic'uxla'aj-pe rix c'a tok xixpa'e-vi
chuvich ri pokontl ri xitij tok c'ate ba' xitakej
ri Dios y tok c'ate ba' xsakirsus riic'aslen. Xc'o c'a
ruvi' ri pokoniil ri xitij chiri'. Pero xicoch'. 33 Yec'o
rinc'atzinej que xquicoch' ronojelriitzel rixbany
ri xbix cheque, chiquiviich ri vinik. Yec'o ri xquitij
pokontl roma xquijoyovaj quiviich ri ch'aka chic
cachibil nyec'usan pokoniil. 34Xijoyovala' quiviich
ri yec'o pa carcel roma ri rubi' ri Dios. Y tok ri i-
cosas xe'elesiis can chive, man xipokonaj tij
Xiya-e. Xa riq'uin quicot xiya-e. Roma ivetaman
que chila’ chicaj c'o ri ivichin rix, y ri' mas utz que
chuviich ri beyomiil richin ri ruch'ulef, y chuka'
man jun nrelesan chive. 35 Roma c'a ri' utz que
iyo'on ivanima riquin ri Dios. Man tiya' can c'a.
Roma nuc'in-vi-pe jun nimalij rajil-ruquexel
chive. 36 Y nc'atzin c'a que nyixcoch'on, y riquin
ri', rix nibiin ri rurayibil ri Dios y nic'ul ri utz ri
rusujun chive. 37 Roma chupan ri rutzij ri Dios ri
tz'iban can, nbij:

Ri Jun ri npu'uy, chanin nka-pe.

Nakaj chic petenuik-vi.

38 Ri vinuk ri choj chic quic'aslen, nc'uje-vi
quic'aslen riq'uin ri Dios roma quiyo'on

Canima riq'uin.
Pero sinquiya' can, ri Dios man nquicot tiij rdnima
quiq'uin.
Quiri' nbij ri Dios.
39Jac'a roj man rojc'o tlij chiquicojol ri quiyo'on
can ri Dios y c'a pa ru-castigo nyebeka-vi. Roj
chiquicojol ri quiyo'on canima riq'uin ri Dios
richin nyecolotiyj, chiri' rojc'o-vi.

11

Ri Dios nquicot ranima quiq'uin ri nquiya' canima
riq'uin rija’

1 Si kayo'on kdnima riq'uin ri Dios, nbin c'a
cheke que nkanimaj que nkac'ul-vi ri koyoben-
apu ri xusuj ri Dios cheke y nbiin chuka' cheke
que nkanimaj que q'uiy ri xusuj y stape' (aunque)
man jani nyekatz'et tlij. 2 Quiri' xquibtin ye q'uiy
cheque ri kaxquin-kamama' ojer can. Xquiya'
canimariq'uinriDios, yriDios xeka' chuviichroma
quiri' xquibin.

3Y roj chuka' kayo'on kdnima riq'uin ri Dios, y
romari' nk'ax cheke que ja vi ri Dios ri xbanun ri
ruch'ulef y ronojel ri c'o. Y richin xbiin re' man
Xucusaj tuj ni jun cosa tz'etetil. Xaxe xbij que
quec'uje'y jari' tok xec'uje'.

4 Ri Abel ojer can xuya' c'a rdnima riq'uin ri
Dios, y ri xusuj chin ri Dios, mds utz que chuviich
ri Xxusuj ri runimal rubini'an Cain. Y tz'iban c'a
can que ri Abel man jun rumac xk'alajin chuviich
ri Dios, roma ri Xxuya' rdnima riq'uin. Ketaman
chuka' que man jun rumac xk'alajin chuvich ri
Dios, roma ri Dios xuc'ul ronojel ri xusuj ri Abel

chin. Y stape' (aunque) ri Abel xcom, c'o ri xuc'ut
can chikaviich roma xuya' ranima riquin ri Dios.

> Ri Enoc chuka' xuya' rdnima riq'uin ri Dios.
Y romari' tz'iban can que xquicot ranima ri Dios
rigq'uin, y man xcom tijj, Xa c'is Xxuc'u'ix-e chila'
chicaj. Xel c'a e chuviich ri ruch'ulef, roma ri
Dios xuc'uaj-e. 6 Nc'atzin-vi que nkaya' kdnima
riq'uin ri Dios. Roma si man nkaya' tlij kdnima
riq'uin, man nquicot tiij rdnima ri Dios kiq'uin. Y
richin nkujel-apu riq'uin ri Dios, nc'atzinej que
nkanimaj que rija' c'o, y nc'atzinej que nkanimaj
chuka' que c'o utz riq'uin richin nuya' cheque ri
nyecanon richin.

7 Ri Noé xuya' chuka' rdnima riq'uin ri Dios.
Ri Dios xbij chin que nuya-pe jun job juis nim
chuvtich ri ruch'ulef. Y tok xch'o ri Dios riq'uin,
c'aman jani ntajin tij rijob. Pero ri Noé xbiin-viri
xbij ri Dios chin. Y xbilin jun nimalij barco richin
xerucol ri ye aj pa racho. Y riq'uin ri' xbek'alajin-
pe que ri ch'aka chic viniik man utz tiij xquibiin,
que man nquitakej tij ri Dios. Y riq'uin ronojel ri
Xblin ri Noé, ri Dios xblin chin que man jun rumac
xk'alajin, roma xuya-vi ranima riquin.

8 Ri Abraham xuya' chuka' rdnima riq'uin ri
Dios, romari’, tok xoyox roma ri Dios richin que
nbe c'a pa jun chic ruch'ulef ri nuspaj chin, rija’
xutakej tzij y xbe, stape' (aunque) man reta-
man tlij achique ruch'ulef napon-vi. 9 Ruyo'on-
Vi rénima riquin ri Dios, y romari' xc'uje' chupan
ri ruch'ulef ri', ri sujun chin roma ri Dios, stape'
(aunque) ri ruch'ulef ri' xa pa quik'a' ch'aka chic
vinuk c'o-vi. Y romari' Xxa pa carpa xc'uje-vi. Quiri'

chuka' xquibin ri Isaac ri ruc'ajol y ri Jacob ri ru-
mam. Roma cheque rije' chuka' sujun ri ruch'ulef
ri'. 10Ri Abraham xbiin quiri', roma royoben rijun
chic tinamit mas jabel, ri tinamit ri man nq'uis tuj
y jari Dios ri banayun.

11 Ri Sara ri rixjayil ri Abraham, xuya' chuka'
ranima riq'uin ri Dios. Ri Dios xbij que nc'uje’ jun
ral, y rijja’ xunimaj ri xbij ri Dios chin. Y xaliix na
viriac'ual riq'uin ri Sara, stape' (aunque) ri'j chic
y man alanel ttij. 12Y romari' ye q'uiy ruxquin-
rumam can ri Abraham rixec'uje'. Juis vi ye q'uiy.
Cachi'el ri ch'umila’ ri yec'o chicaj, ri man jun ri
ntiquer tij najlan quichin. Cachi'el ri sanayi' ri
c'o chuchi-mar. Juis vi ye q'uiy ri ruxquin-rumam
canri Abraham. Y stape' (aunque) rija’' ri'j chic tok
xc'uje' riralc'ual.

13 Conojel c'a rije' xquiya-e cdnima riq'uin ri
Dios. Tok xecom, entonces man jani c'a tiquic'ul ri
rusujun ri Dios cheque. Xa c'antj c'a xquitz'et-vi-
apu. Xquinimaj-ka que ketzij vi. Xaxe c'a xetiquer
xXquibiin-apu retal riq'uin ri quik'a’ chin ri rusujun
ri Dios cheque. Rije' xquik'alajrisaj-vic'a que man
ye richin tij ri ruch'ulef ri' y xa ye c'untiik chuviich
ri ruch'ulef. 1Y riq'uin ri xquibij, xk'alajin que
coyoben ri ketzij vi quiruch'ulef. 15Y re' man
nbij tij c'a que ja ri ape' ye elenik-vi-pe, jari' ri
quiruch'ulef. Man quiri' tij. Roma si ta jari' ri
quiruch'ulef coyoben, xetiquer ta xetzolij jun bey
chic. 16 Pero coyoben jun ruch'ulef mas utz, ja
chila’' chicaj, y romari' ri Dios man nq'uix tijj nbij
que ja rija' ri qui-Dios, roma rubanun c'ojlen ri
quitinamit.

17Ri Abraham xuya' rdnima riq'uin ri Dios. Ro-
mari', tok xbix chin roma ri Dios que tacamsaj ri
ac'ajol Isaac, richin nasuj chuve, rija’' xutakej. Ri
Dios xbij quiri' roma xrajo' xutz'et siri Abraham
ketzij ruyo'on rdnima riq'uin. Y ri Abraham xusuj-
viri Isaac chin ri Dios, stape' (aunque) xaxe rijun
ruc'ajol ri', ri bin pari' roma ri Dios que roma rija’
nyec'uje' ruxquin-rumam can ri Abraham. 18 Ri
Dios xbij c¢'a chin ri Abraham: Ri ye axquin-amam
canrinyepu'uromarilsaac,jarije'rinyeculunri
utz ri ninya'. Quiri' xbij ri Dios chin ri Abraham.
19Ri Abraham retaman c'a que si ta ncom ri Isaac,
ri Dios c'o uchuk'a’ riq'uin richin nuc'asoj-pe. Y
nkutiquer nkabij que ri Isaac xcom y xc'astij-pe.

20 Ri Isaac chuka' xuya' ranima riq'uin ri Dios, y
romari', tok ri'j chic, xbij cheque riJacob y ri Esau,
riye ruc'ajol, ri achique utz ri petentiik chiquiviich
apu. 21Y ri Jacob chuka' xuya' rdnima riq'uin ri
Dios, y romari', tok ncom yan, xerubiin bendecir
ri rumam, ri ye ruc'ajol ri José. Y xuya' raral pari'
ri ruch'ami'y xuya' ruk'ij ri Dios. 22 Ri José xuya'
chuka' rdnima riq'uin ri Dios. Y romari', tok ncom
yan, xucusaj cheque ri ye ruvinak israelitas que
napon na vi ri k'jj tok ri quixquin-quimam can
nye'el-e chupan ri ruch'ulef ri'. Y xbiin mandar
cheque ri ape' nbemuk-virija'.

23Rirute-rutata' ri Moisés xquiya' chuka' cdnima
riq'uin ri Dios. Y romari' man xquixbij tij qui’
chuvtich ri rey Faraon ri biyon que quecamsis
conojel ri xtak alabo' ri nye'alix. Y tok xallx
ri ac'ual, man xquiya' tij k'ijj que xcamsus, xa
Xquevaj oxi' ic'. Roma ri Moisés jun vit ac'ual

jabel oc. 24Y ri rumi'al ri rey Faradn xbiin

cachl el ral chin ri Moisés. Pero ri M01ses roma
ruyo'on ranima riq'uin ri Dios, romari' tok achi

chic man xupokonaj tiij xuya' can ri racho ri
Faraon. 25 Roma rija’' runucun: Més utz que junan
nintij pokonil quiq'uin ri nuvinak, ri roj rutina-
mit vi ri Dios, que chuvich ri quicot ri yinc'o-vi,
roma xa nq'uis-e ri'. Nquimacun c'a ri' si xa chere'
nquic'uje-vi can, roma xa quiq'uin ri nuvinak ri
mds c'uluman que nquic'uje-vi, xbij rija’. 26Y
ri Moisés man xupokonaj tij c'a xutij pokontl,
cachi'el ri pokonil ri xutij ri Cristo. Quiri' Xxbiin
ri Moisés, roma rija' retaman que pa ruq'uisbil
chin ronojel ri', c'o jun rajil-ruquexel, y jari' ri
rutz'eton chic apu. Ri Moisés xk'ax chuka' chin
que ri pokonil mds nim rakalen que chuviich ri
beyomiil ri xuc'ul ta chiri' pa ruch'ulef Egipto.
27Y ruyo'on-vi c'a rdnima riquin ri Dios tok xel-
pe pan Egipto. Y xbe, man roma tijj c'a ri ruxbin-
ri'. Y stape' (aunque) rirey catanik royoval chirij.
Ri Moisés chi jumul xuya' rdnima riq'uin ri Dios,
cachi'el rutz'eton apu, stape' (aunque) ri Dios man
tz'etetul tu;j.

28 Ri Moisés roma chuka' ruyo'on rdnima, Xblin
ri xbix chin roma ri Dios. Rija' xbij c'a cheque
ri ruvinak israelitas que quequicamsaj ovejas y
tiquiya' ri quiquiq'uel chirij ri ruchi' tak cacho,
richin que man nyecamsius tij ri nabey tak alabo’
roma ri npu‘u chiquicamsasic. Y quiri’ xban chu-
pan ri nabey pascua. 29Y ri vintik israelitas roma
ri quiyo'on cdnima riq'uin ri Dios, man xeruk'lt tj
ri nimalij ya' rubini'an Mar Rojo. Ri vintk choj
c'a xec'o chupan ri ya', cachi'el xa ta pari' chaki'j

ulef nyebiyin-vi. Y ri viniik aj-Egipto xcajo' chuka'
xquibiin quiri', pero rije' xa xejik'.

30Y tok ri vintik israelitas xe'apon pa tinamit
Jericd, ri nimaldij tz'ak ri tz'apiyon richin ri tina-
mit xtzak. Ri tz'ak ri' xtzak chupan ri ruvuku'
(septimo) K'ij, tok ruq'uisbiil mul xesutin chirij.
Quiri' xbanatiij roma ri israelitas xquiya' canima
riq'uin ri Dios y xesutin chirij ri tinamit, cachi'el
ri xbij ri Dios cheque. 31 Chupan ri tinamit ri,
xc'uje' jun ixok rubini'an Rahab, jun ixok ri man
utz tlj ruc'aslen ruc'uan. Pero rija' man xcom tij
tok xtzak ri rutinamit, roma jabel xeruc'ul ri ca'l'
nachanela' israelitas xe'apon pa tinamit. Xuya-vi
rénima riq'uin ri Dios. Jac'a ri ch'aka chic vinik
richin ri tinamit ri' Xxecom conojel, roma man
xquibin tij cachi'el xbiin ri Rahab. Ri vinuk ri' xa
man xetaken tiij chin ri Dios.

32 ;Nquitiquer comi nyench'o pa quivi' conojel ri
vinuk ri xec'uje' ojer can, ri xquiya' canima riq'uin
ri Dios? Man nquitiquer tij. Xa man nuya' tuj
tiempo richin nyentzijoj mas chive, cachi'el pari'
ri Gedeon, ri Barac, ri Sanson, ri Jefté, ri David,
ri Samuel y ch'aka chic achi'a’ ri xek'alajrisan ri
xbix cheque roma ri Dios ojer can. 33 Xquiya-vi
canima riq'uin ri Dios, romari' xech'acon chiquij
ch'aka chic tinamit. Pa ruchojmil xquibiin man-
dar. Xquic'ul ri xesuj cheque roma ri Dios. Xeti-
quer chiquij leones. 34 Xquiya-vi cdnima riq'uin ri
Dios, romari' man xec'at tiij tok xetorix pa nimalij
tak k'ak'. Xecolotij pa quik'a’ ri Xxejo'on Xxecamsan
quichin riq'uin machet. Ri Dios xuya' cuchuk'a’
tok xec'uje' pa tak pokoniil. Xech'acon chiquij
ch'aka chic tinamit ri xebanun oyoval quiq'uin, y

xecokotaj-e. 35 Yec'o chuka' ixoki' ri xquiya' cdnima
riq'uin ri Dios, romari' ri Dios Xeruc'asoj-pe ri
quicaminaki'.

Yec'o c'a ch'aka chic vinlk, roma ri quiyo'on
canima riq'uin ri Dios, romari' yec'o xeyo'on pa
tak rupokoniil. Pero man xquipokonaj tiij xe'apon
chuvich ri camic, roma quetaman que nyequila’
jun c'aslen mas utz. Man xquiya' tiij can ri Dios,
richin xquito' ta qui' chuviich ri camic. 36 Yec'o
c'a ch'aka chic, roma ri quiyo'on canima riquin
ri Dios q'uily xquic'ulachij, roma yec'o ri xetze'ex
y xXech'ay, yec'o xexim riq'uin cadena, y yec'o
xetz'apis pa cdrcel. 37 Yec'o ch'aka ri xecamsiis chi
abtj, y ch'aka chic xekupix riq'uin sierra. Yec'o ri
xban cheque que xquiya' ta can ri Dios, pero man
Xquiya' tij can. Yec'o xecamsus riq'uin machet.
Yec'o ri xe'okotiix-e pa tak cacho y xaxe quitz'umal
ovejas y quitz'umal cabras ri c'o quiq'uin richin
quitziek. Manak quichajin. Q'uiy pokonul xquitij.
Y juis q'uiy itzel ri xban cheque. 38 Ri vintk ri c'a
quiyo'on na canimariq'uin ri ruch'ulefjuis ye itzel,
y romari' man xk'ax ta cheque que ri quiyo'on
canima riq'uin ri Dios c'o juis cakalen. Ri quiyo'on
c'a canima riq'uin ri Dios xebe cala' xebe cala’'
xquibiin, pa tak tz'iran ruch'ulef, pa tak juyu', pa
tak jul, roma ri pokoniil ri xquil. 39 Conojel c'a rije'
Xquiya-vi cdnima riq'uin ri Dios, y romari' tz'iban
can que xquicot ranima ri Dios quiq'uin. Pero
tok xecom, c'a man jani c'a tiquic'ul ri mas utz ri
rusujun ri Dios cheque. 40 Roma ri Dios runucun
que nuya' ri mas utz chupan ri ka-tiempo roj. Y
rigq'uin ri' junan c'a nkac'ul ri utz ri' quiq'uin ri
kaxquin-kamama' can, ri xquiya' cdnima riq'uin ri

Dios. Y ri utz ri' ja ri nbiin cheke que man jun
kamac nk'alajin chuvtich ri Dios.

12

JariJesus tikatz'eta’

1 Juis vi ye q'uiy kaxquin-kamama' can ri
Xquiya' canima riq'uin ri Dios. Y nquik'alajrisaj
chikaviich que quiri' tikabana' roj chuka'. Roma
c'ari, tikaya' can achique na rinyo'on aka'n chikij
y ri mac ri rusutin-ri' chikij. Tikacoch'o' ronojel, y
riq'uin ronojel kdnima tikatija' c'a kak'ij nkac'uaj ri
c'aslen ri nrajo’ ri Dios. 2Ja ri Jesus ri tikatz'et chi
jumul. Roma jarija’' ri xbanun cheke que xkatakej
ri Dios. Y rubanun cheke que kayo'on kanima.
Man xupokonaj tiij xcom chuvich ri cruz, stape'
(aunque) ri camic chuviich-cruz nuya' ruq'uixaj.
Xucoch' ronojel. Retaman que nbetz'uye' chila'
chicaj parajquik'a’ (ru-derecha) ri Dios ric'o rono-
jel ruchuk'a’ pa ruk'a’, ri ape' c'o quicot.

3 Tikanucu' na pe' jabel ri achique ri xbln ri
Jesus tok c'o ri xuc'ulachij pa quik'a’ ri aj-maqui'.
Rija' xucoch' ronojel. Quiri' c'a tikabana' roj.
Tikacoch'o' ronojel. Man nkucos c'a, nixta man
tikamalij-ka-ki'. 4 Katijon c'a kak'ij chirij ri mac,
y romari' katijon pokontl, pero chuka' man nku-
japon tljj pa camic. > Man tikamestaj ri nbij chu-
pan ri rutzij ri Dios ri tz'iban can. Ri rutzij nku-
rupochi'ij cachi'el jun tata'aj nupochi'ij ri ralc'ual.
Roma nbij:

Man tabiin que man jun rakalen tok ri Ajaf Dios
ncarutijoj riq'uin pokontl.

Man tamalij-ka-avi' tok ri Ajaf nuc'ut chaviich que
man ja tij ncatajin chubanic.

6 Roma ri Ajaf nyerutijoj riq'uin pokonil ri
nyerujo'.

Quiri' c'a nbiin quiq'uin ri ye ralc'ual chic, tok
nc'atzin.

Quiri' c'ari tz'iban can.

7 Tikacoch'o' c'a ronojel pokontl ri nuya' ri Dios
cheke, roma rija' nbiin cheke cachi'el nbiin jun
tata'aj. ¢Roma c'o ta comi jun tata'aj ri man ta
nuya' xic'a'y cheque ri ralc'ual? 8Y romari', si ri
Dios man nkurutijoj tiij riq'uin pokontl, c'ayuf,
roma nk'alajin que roj sic'on tak ac'uala’, ri manak
katata' ri ntijon kichin. Roma ri Dios nyerutijoj
conojel ri ye ralc'ual chic, riq'uin pokoniil. ° Tok
roj c'aroj cocoj, ri katata' xquiyala' xic'a'y cheke, y
man xeketzelaj tij romari'. Xa xkaya' quik'ij. ¢Y
man mas tij comi c'uluman que nkatakej rutzij
ri Katata' Dios, ri achique chok q'uin petentik-
vi ri c'aslen richin ri kdnima? Roma rija' nrajo’
que nkil ri c'aslen man nq'uis tiij. 10 Ri katata'
Xquiya' xic'a'y cheke richin jun ca'i-oxi' oc K'ij,
y ja ri mas xcajo' rije' jari' ri xquibiin cheke.
Jac'a ri Katata' Dios nkuruya' pa pokontl, richin
que c'o utz nuc'in-pe pa kac'aslen, richin que
nkuch'ajch'ojir ta, y nkujoc ta cachi'el rija’, ri
ch'ajch’oj vi. 11 Ketzij vi que tok rojc'o pa pokontil,
stape' (aunque) richin nkutijox, Xxa man nuya' tij
quicot cheke, xa ok'ej nuc'in-pe cheke. Pero tok
c'uniik chic c'a ri pokoniil, ¢'o-virinuc'in-pe, roma
nbiin més choj cheke y nuya' uxlanen pa kanima
roj ri nkacoch' ri pokonul ri'.

Tikabana' c'arinrajo'riDios

12Roma c'ari', tiya'ivdnimariq'uinri Dios, richin
que tic'uje’ chic e ivuchuk'a’, richin que ri ik'a-
ivakin tic'uje’ chic e cuchuk'a’. 13 Richin que man
tiya' k'ij que nyesatz can ri hermanos ri man katz
quiyo'on tij mds cdnima riq'uin rijesucristo y man
quetaman tlj nyebiyin jabel. Xa c'a cachi'el ye
jetz'. Nc'atzin que choj tic'uaj ri bey richin ri
ic'aslen, richin que rije' nyixquitz'et y nquiya' mas
canima riq'uin ri Dios.

14Titija' ik'ij que man jun tdj oyoval chi'icojol, y
que ch'ajch'oj tariic'aslen. Roma si man ch'ajch’'oj
tyj riic'aslen, man nylxthuer tlj nitz'et ruviich ri
Ajaf Dios. 15 Titola' c'a ivi' richin que chi'ivonojel
nivil ta ri utzil{j sipanic ri nspaj-pe ri Dios. Man
tiya' k'ij que ri itzel ntoc iviq'uin, roma si quiri'
nibun, nyixch'acatij y romari' ye q'uiy ri nyetzak
can chupan ri tz'iloliij c'aslen. 16 Ri achi'a’' y ri
ixoki' man tiquicanola c'a qui' richin nyemacun.
Y man jun bey tivetzelaj ri riq'uin ri Dios petentuk-
vi. Man tibiin cachi'el xblin ri Esau ojer can. Rija’
c'o ta ri xuc'ul, roma ja rija’ ri nimalaxel, pero xa
xel pa ruk'a’ roma rija' jari' ri xuya' chuvich ri
jun va'in ri Xxbiin. Man jun c'a rakalen xbin chin.
17Y ivetaman c'a que tok xrajo' ta xuc'ul chic ri
utz mds nim rakalen, xa xbix chin que man jun
chic richin rija'. Y xka-pe-vi chuc'u'x que man utz
tdj ri xbiin. Y stape' (aunque) chuka' riq'uin ok'ej
xuc'utuj, man jun chic ri xuc'ul.

18 Roj ri kataken chic ri Jesucristo, man chuxe'
tdj c'a ri juyu' rubini'an Sinai roj nkojapon-apu.
Man quiri' tij. Man cachi'el tij ri xquibin ri

kaxquin-kamama' ojer can. Rije' xec'uje' chiri'y
c'o c'a jun K'ij tok xquitz'et que ri ruvi' ri juyu’
ri' njinon pa k'ak'. Y xquitz'et chuka' que ri ruvi'
ri juyu' kK'ekumatajnik y c'o jun nimalij cakik'
rachibilan trueno. 19 Xcac'axaj xk'ajan trompeta,
y xcac'axaj chuka' tok xch'o-pe ri Dios quiq'uin.
Pero rije' xquic'utuj favor que man tich'o chic
pe quiquin. 20 Juis vi c'a nquixbij-qui'. Y roma
chuka' bin cheque que ri njel-apu riq'uin ri juyu’,
ncamsus. Y ri' si vintik o chico. Ncamstus chi abtjj
o chi lanza. Quiri' ri bin cheque. 21 Ri xtz'etettj
c'a pari' ri juyu', nuya-vi xbiri'. Romari' hasta ri
Moisés, ri uc'uayon quichin ri kaxquin-kamama'
can, xbij: Nquibarbot roma xbiri', xbij.

22Jac'a roj ri kataken chic ri Jesucristo, chuxe'
ri juyu' rubini'an Sion roj nkojapon-vi-apu, rojc'o
nakaj chic chin ri tinamit richin ri c'aslic Dios, ri
nbix Jerusalén chin y chila' chicaj c'o-vi. Y rojc'o
chic apu quiq'uin pa mil 4ngeles. 23 Roj rojc'o
chic apu chuka' quiq'uin ri nimak' tak ralc'ual ri
Dios ri tz'iban quibi' chila' chicaj y nbix iglesia
cheque. Rojc'o chic apu riq'uin ri Dios ri nbiin
juzgar pa quivi' conojel. Y rojc'o chic apu chuka'
quiq'uin ri man jun quimac xk'alajin chuviich ri
Dios ri xecom-e, y ri quic'aslen choj vi chic. 24 Roj
rojc'o chic apuriq'uinriJesus rinsamajin ric'ac'a’
trato ri xbtin ri Dios riq'uin ri vinuik. Rija" xcom
y ri ruquiq'uel ri xbiyin ruch'ajch'ojrisan chic ri
kéanima, roma ri ruquiq'uel rija’ mas rakalen que
chuvich ri quic' ri xuya' ri Abel chin ri Dios ojer
can.

25 Tikachajij-ki' richin que man ta nketzelaj ri
nbij ri Dios cheke. Man tikabiin cachi'el xquibtlin ri

kaxquin-kamama' ojer can. Rije' roma ri xquetze-
laj ri xbix cheque chuviich ri ruch'ulef chiri' pari'
ri juyu' Sinai, romari' xka-ka ri castigo pa quivi'.
Y si roj nketzelaj ri tzij ri npu'u chila' chicaj, mas
nim ri castigo nka-ka pa kavi'. 26 Tok ri Dios xch'o
pari' ri juyu', ri juyu' xsilon. Jac'a vocomi nbij:
Napon c'a jun k'ij tok man xe tijj chic ri ruch'ulef
ninsiloj, xa ninsiloj chuka' ri caj, nbij rija'. 27Y ri
nbij que xa nyesilon, ri' nyejalatij c'a e, roma xa
ye banun. Richin quiri' xa xe nyek'alajin ri man
jun bey nyejalatiij tlij. 28 Y romari' tikamatioxij
que kichin chic roj ri autoridad ri man jun nsilon
richin. Y riq'uin ri matioxinic ri nkaya' chin ri
Dios, nkasamajij c'a, cachi'el ri nka' chuviich rija’.
Y tikaya' chuka' ruk'ij, roma tika-pe chikac'u'x que
ja rija' ri mas nim. 29 Roma ri ka-Dios nyeruq'uis
ronojel ri man ye utz tiij, roma rija' cachi'el k'ak'.

13

Rinka' chuviich ri Dios que nkabtin

1 Hermanos, jabel utz ri ibanun-pe, que ijo'on-
pe-ivi'. Man tiya' can c'a ri nijola-ivi' chiviich ri".
2Y ninchilabej c'a chuka' chive que tok yec'o her-
manos nye'apon chi'ivacho, mantipatz'ejnye'icul,
xajabel c'a quic'ulic tibana'. Roma etaman que c'o
mul banatajniik que yec'o dngeles ri Xe'apon pa tak
jay, y ri Xxec'ulun quichin man nquinabej tij.

3Y man que'imestaj ri yec'o pa tak cdrcel. Tina'
c'a ri k'oxon pan ivanima, cachi'el ta ja rix ri
rix tz'apin. Y chuka' man que'imestaj ri banun
cheque que yec'o pa pokonil. Roma rix ivetaman
achique ri' ri pokoniil.

4 Tiya‘ ruk'ij ri c'ulubic. Roma ri achi ri nc'uje’
riq'uin ri r1X]ay11 man nmacun tij. Quiri' chuka'
r1 1X0k ri nc'uje’ riq'uin ri rach1]11 man nmacun

Jac'a ri achi ri nc'uje’ riq'uin jun ixok y xa
man rixjayil tiij, nmacun. Y quiri' chuka' ri ixok
ri nc'uje’ riq'uin jun achi y xa man rachijil tuj,
nmacun. Y ri Dios nbiin juzgar pa quivi' ri quiri'
nquibtn.

5 Man tibe ivdnima chirij ri tumin, xa tiquicot ri
ivanima riquin ri c'o iviq'uin. Roma ri Dios rubin:
Chi jumul yinc'o iviq'uin y man jun bey nyixinya'
ta can. Quiri' rubin ri Dios. 6 Y romari' riq'uin c'a
ronojel ivanima nyixtiquer nibij:

Yin ja ri Ajaf ri nto'on vichin.
Romari' man ninxbij tij vi' chiquiviich ri vinuk ri
ncajo’' nquibiin achique na itzel chuve.

7 Queka-pe c'a chi'ic'u'x ri uc'uey ivichin, ri
xquiya' chuka' ri rutzij ri Dios chive. Tinucu' ri
quic'aslen, roma xquiya-vi cdnima riquin ri Dios.
Tibana' c'a ri achique xquibun rije’.

8 Ri Jesucristo man nujul tij ri'. Cachi'el ivir,
quiri' vocomi, y quiri' chuka' nbe-apu. Man jun
bey ri nujil ta ri'. 9 Man tiya' k'ij que ja ri tijonic
man ye Ketzjj tijj ri nye'uc'uan ivichin. Mas ta utz
que rix niya' ivanima riq'uin ri tijonic ri nch'o pari'
ri utzilyj sipanic ri nspaj-pe ri Dios, y man riq'uin
tlj ri tijonic ri nch'o pari' ri nyec'ux. Roma yec'o
vinik ri ye uc'uan roma ri tijonic ri nch'o part'
ri nyec'uxtlij y Xxa man jun utz ruc'amon tij pe
cheque.

10 Man cachi'el tijj roj ri kayo'on kdnima riq'uin
ri Jesus. Rija' xcom koma roj richin xcuyutij ri

kamac. Ja ri c'a quiyo'on na cdnima quiquin ri
chico ri nyequisuj pari' ri altar ri c'o pa racho ri
Dios, man nbanatij tij quiq'uin cachi'el kiq'uin
roj, roma rije' man ncuyutij tij quimac roma ri
Jesus. Roma rije' xa c'a ja riq'uin na ri nyeq-
uisuj quiyo'on cdnima. 11 Ri ley ri xuya' ri Dios
richin ri Moisés nbij c'a, que ri nimalij sacer-
dote nuc'uaj c'a ri quiquiq'uel ri chico y ntoc-
apu chupan ri lugar chin ri racho ri Dios ri Mas
Lok'oluy, y ri quic' ri' nuc'uaj c'a apu roma quimac
conojel. Y ri quich'acul ri chico nye'elesis c'a e
c'a chuchi' ri tinamit y nyeporox. 12Y romari'
ri Jesus nc'atzinej que quiri' ri xuc'ulachij. Rija’
xuc'u'ix-vi c'a chuchi' e ri tinamit, xapon chu-
pan ri rupokonil y xcom. Xbiyin-vi ri ruquiq'uel
koma roj vinik, richin que xuch'ajch'ojrisaj ri
kadnima. 13 Roma c'a ri' man tikapokonaj nkac'usaj
pokoniil, cachi'el ri pokonil ri xuc'usaj ri Jesus.
Y man tikapokonaj nkac'ut que ja rija’' ri katzek-
leben. 14 Roma ri pokoniil re' xa nkucolotij-vi-e
chuviich. Xa man richin tij chi jumul kilon-ka jun
katinamit chuviich ri ruch'ulef. C'a ja ri chila’ chi-
caj c'o-vi ri katinamit, ape' nkuc'uje-vi chi jumul,
y man jun chic pokonil nkac'usaj. 15Y roma ja ri
Jesus xcom koma roj, man nyekasuj tiij chic chico
chin ri Dios. Ri nkabiin vocomi ja ri nkaya' ruk'ij.
Chijumul c'a tikaya' ruk'ij y tikak'alajrisaj riquin
rikachi' quejarija' ri kataken. 16Y man tikamestaj
nkabiin ri utz y man tikamalij chuka' quito'icric'o
nc'atzin cheque. Roma jari'rinka' chuviich ri Dios
que nkabin, que chuvich nyekasuj ta chico chin.

17 Tikatakej c'a quitzij ri hermanos ri ye uc'uey

kichin, romajarije' ri nyechajin ri kdnimay queta-
man que nc'atzinej que nyequijacha' cuenta chin
ri Dios. Tikatakej c'a quitzij ri hermanos ri', richin
nkaya' quicot pa tak cdnima. Roma si xa nkabiin
cheque que nyebison, c'ayuf cheke roj.

18 Hermanos, tibana' c'a orar koma, roma
nkana' que c'o rayibil pa kanima richin que ja ta
ri utz ri nkabin ronojel mul. 19Y ja ri oracién
voma yin ri mas ninchilabej chive, richin que
nquitiquer nquinapon ta yan iviq'uin.

Riruq'uisbiil tak tzij

20 Ri Dios c'a ri nyo'on uxlanen pa tak kdnima,
jarija’ chuka' ri xc'ason-pe ri Nimalij Kak'uyunel
ri Kajaf Jesus. Quiri' xbiin roma ri Jesus xcom y
xbiyin ri ruquiq'uel richin xc'achoj ri trato richin
chijumul ri xbiin ri Dios kiq'uin. 21 Ri Dios nuya' ta
c'aronojel ri utzilyj sipanic ri nspaj-pe rija' chive,
richin que nyixtiquer ta nibin ri rurayibul rija'.
Y riq'uin ri rusamaj ri Jesucristo pa tak ivanima,
ri Dios nbiin ta chuka' chive que rix nijo' nibin
ri rurayibil rija’. Y nuc'ul ta c'a ruk'ij richin chi
jumul. Quiri' c'a.

22 Hermanos, yin ninc'utuj c'a favor chive que
tic'ulu' c'a chiutzritzij richin pixabanic rixintiik-e
rubixic chive chupan rivuj re'. Roma xa man nim
tlj c'a rubanic xinbiin-e chin. 23Yin ninya' rutzijol
chive que ri hermano Timoteo libre chic. Y si
npu'u chanin, ninc'uaj-e tok nquibe chi'itz'etic.

24Tiya' saludos cheque conojelrihermanosriye
uc'uey ivichin y ri ch'aka chic hermanos. Ri her-
manos aj ruch'ulef Italia nquitiik chuka' e saludos
chive.

25 Ri utziltj sipanic ri nspaj-pe ri Dios xtic'uje' ta
c'aiviq'uin chi'ivonojel. Quiri' c'a.



xlviii

RIDIOS NCH'O PA KACH'ABUL CHEKE
New Testament in Kaqchikel, Eastern (Oriental); cak
(GT:cak:Kaqchikel)
copyright © 2012 Wycliffe Bible Translators, Inc.

Language: Kaqchikel, (Kagchikel)
Dialect: Eastern

Translation by: Wycliffe Bible Translators, Inc.

Copyright Information

© 2012, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http:// creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Kaqchikel, Eastern

© 2012, Wycliffe Bible Translators, Inc. All

rights reserved.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,


http://www.wycliffe.org
http://www.ethnologue.org/language/cak
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

xlix

please contact the respective copyright owners.
2014-04-27

PDF generated using Haiola and XeLaTeX on 11 Nov 2022 from source files
dated 29 Jan 2022
dac29dea-1b2e-5d4f-8d87-c83909b57740



	HEBREOS

